
                                                                                Qeqqata Kommunia 1 
 

Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Borgmesterip nalunaarutaa. 

Imm. 03  Ataatsimiititaliani siulittaasut nalunaarutaat. 

 

 Aningaasaqarnermut tunngasut 

Imm. 04 Kommunalbestyrelsip aningaasaqarnikkut 2014-imi septembarip naaneranut 

(qaammatinut qulingiluanut) nalunaarutaa. 

Imm. 05 Immikkut aningaasaliissutit atunngitsuukkat nuunneqarnissaat – Sisimiuni 

Utoqqaat Angerlarsimaffiat. 

Imm. 06 Meeqqerivinni sulisut amerlassusiligaanerat.  

Imm. 07 Najugaq qimannagu perorsaasunngorniarfimmut immikkut aningaasaliissutit.  

Imm. 08 Kangerlussuup Katersugaasiviata Qeqqata Kommunianut tunniunneqarnera. 

Imm. 09 2015-imut missingersuutissat ukiunullu 2016-imiit 2018 tikillugu missiliuutissat 

aappassaaneerneri. 

 

 Suliassat nalinginnaasut 

Imm. 10 Oqaluuserisassatut siunnersuut – KANUKOKA ullutsinnut naleqqunnersoq. 

Imm. 11 Oqaluuserisassatut siunnersuut – Qeqqata Kommuniani aqqusinikkut 

angallannermut maleruagassat nutarterneqarnissaat. 

 

 Paasissutissiissutit 

Imm. 12 2014-mi pitsaassuseq pillugu atuarfiit nalunaarusiaat. 

Imm. 13 Qamutilissorluni tikaagullittassat ilaat ataatsimoorluni tikaagullinniarnermi 

pisassiissutinut nuunneqarput. Qeqqata Kommunia nuussinermi nutaanik 2-nik 

pisassinneqarpoq. 

 

Imm. 14 Tamalaat. 

Ataatsimiinneq videokonferenci atorlugu ingerlanneqarpoq aallartillunilu nal. 8:30  

 

Peqataasut: 

Atassut 

Siverth K. Heilmann, Maniitsoq – Imm. 09 ilanngullugu peqataavoq. 

Tønnes Kreutzmann, Kangaamiut 

Mette Sofie Lerch, Sisimiut 

Bitten Heilmann, Maniitsoq 

 

Inuit Ataqatigiit 

Agathe Fontain, Sisimiut 

 

Partii Naleraq 

Malene Ingemann, Sisimiut 

 

Siumut 

Hermann Berthelsen, Sisimiut 

Gideon Lyberth, Maniitsoq 

Evelyn Frederiksen, Sisimiut  

Aqqalu Skifte, Maniitsoq 

Hans Frederik Olsen, Sisimiut 

Alfred Olsen, Sisimiut Marius Olsenimut taartaalluni 

Jakob Olsen, Sisimiut 

Karl Lyberth, Maniitsoq – Imm. 09 ilanngullugu peqataavoq. 

Klaus R. Berthelsen, Maniitsoq 

 

 

Nalunaaruteqarlutik peqataanngitsut: 

Marius Olsen (S) 

 

Nalunaaruteqaratik peqataanngitsut 

 

 

 

 

 

 

  



Kommunalbestyrelsip oktobarip 30-ani 2014-imi ileqquusumik ataatsimiinnerata 06/2014-ip 

imaqarniliornera 

                                                                                Qeqqata Kommunia 3 
 

Imm. 01  Oqaluuserisassat akuersissutigineri 

Aalajangiineq 

Malene Ingemann Partii Naleraq-mut nuussimalluni ilisimatitsissutigaa. Ilanngullugu 

nalunaarutigaa teknikkikkut Inuit Ataqatigiillu suleqatigiillutik. 

 

Tamalaanni apeqquteqartoqassaaq. 

Malene Ingemann, Inuusuttut ornittagassaat pilersinneqarpat tamanna SSP-p ingerlataanut 

sunniuteqassanersoq. 

Evelyn Frederiksen – Kommunip suliffeqarfiini naliliisarnerit ingerlanneqartarnersut. 

 

Oqaluuserisassat akuersissutigineqarput. 

 

 

 

 

 

 

Imm. 02  Borgmesterip nalunaarutaa 

 

Aalajangiineq 

Borgmesterip nalunaarutaa tusaatissatut tiguneqarpoq. 

 

 

 

 

 

 

Imm. 03  Ataatsimiititaliani siulittaasut nalunaarutaat 

 

Aalajangiineq 

Ataatsimiititaliani siuluttaasut nalunaarutaat tusaatissatut tiguneqarput. 

Imm. 04 Kommunalbestyrelsip aningaasaqarnikkut 2014-imi septembarip naaneranut 

(qaammatinut qulingiluanut) nalunaarutaa 

Journalnr. 06.00 

Pissutsit atuuttut 

Atuineq ukiumut tamarmiusumut siammaraanni, atuineq/isertitat 75 procentimiissapput. 

 

Qeqqata Kommunia Missingersuutit Nalunaarsukkat 2014-mi procenti

2014-mi septembarip naanerani iluarsisat

Allaffisorneq 96.266 72.170 75,0

Tekniki 36.086 22.878 63,4

Suliffissarsiuussisarfik 

Inuutissarsiuutinullu 26.758 17.123 64,0

Ilaqutariinnermut 198.719 157.223 79,1

Ilinniartitaanermut kulturimullu 220.667 164.152 74,4

Pilersuiviit 5.137 5.056 98,4

Ingerlatsinermi aningaasartuutit 

katillugit 583.633 438.602 75,2

Sanaartornermi aningaasartuutit 88.798 25.563 28,8

Aningaasartuutit katillugit 672.431 464.165 69,0

Ingerlatsinermi isertitat -660.317 -472.661 71,6

Karsimi illuartitat 12.114 -8.496

Killiffimmi illuartitat 10.471 Neg. tal er indt/overskud & pos. tal er udg/undersk.

Kisitsisit (-) tallit = isertitat/sinneqartoorutit

Kisitsisit (+) tallit = aningaasartuutit amigatoorutitTotal 22.585  
 
          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-
nngor. 

 
1 ALLAFFISSORNIKKUT 

10 QINIKKANUT 

ANINGAASARTUUTIT 

7.745 0 0 7.745 5.784 1.961 74,7 

11 KOMMUNIP INGERLATSINERA 71.173 0 -307 70.866 51.406 19.460 72,5 

12 KANTINAMIK INGERLATSINEQ 501 0 0 501 1.761 -1.260 351,5 

13 QARASAASIALERINEQ 9.756 0 0 9.756 7.386 2.376 75,6 

18 AKIMORTUMIK SULIAT 7.398 0 0 7.398 5.840 1.558 78,9 

1 KATILLUGIT  96.573 0 -307 96.266 72.176 24.096 75,0 

Allaffissornermut 96,3 mio. koruuninik aningaasaliissutaasunit, katillugit 72,2 mio. koruunit 

atorneqarsimapput. Atuineq procentinngorlugu 75 procentiulluni. Konto 12-imi aamma 18-imi 

sippuilluni atuisoqarsimavoq; tullinnguuttumi nassuiaat takuuk. 

Inatsisartut peqqussutaat nr. 22,18. november 2010-meersoq naapertorlugu Komunalbestyrelsimut 

aningaasarsiaqartitsineq iluarsiiffigineqarpoq.  

Konto 1-ip iluani nuutsisoqarnissanik immikkut suliaq, aningaasaqarnermut ataatsimiititaliap 

matumani ataatsimiinnerani saqqummiunneqarpoq. Atuiniviit ukiullu naanerani atuinissamik 

naatsorsuutigisanut aningaasaliissutit nalimmassarneqarnissaat, nuutsinissamik suliap siunertaraa.   

 

Ilaatigut innaallagissamut kiassarnermullu sippuilluni atuisimaneq, nalinginnaasumik nuutsinertigut 

iluarsiissuteqarfigineqassaaq; siulia takuuk. 

Kantinamik ingerlatsinermi, A/S Inissiaatileqatigiffik INI-ip ataatsimoorussilluni ingerlatsinikkut 

akileeqataassutissaminik suli akiliinikuunginnera, Sisimiuni sippuilluni atuisimanermut patsisaavoq. 

2015-ip aallartinnerani ukiumut ingerlatsinermi inerneri saqqummiunneqarpata, akileeqataassutissat 

akilerneqassapput. Tamatuma saniatigut kantina oqoqartoq paasineqarnerata kingunerisaanik nutar-

terisoqarneranut atatillugu aningaasartuuteqartoqarnikuuvoq, soorluttaaq kantinap matoqqanerata 

nalaani attartortup inigigallagassaanut kommuni aningaasartuuteqarsimasoq. 

Maniitsumi kantina siullermeertumik 2014-imi juulip qaammataani, neqerooruteqarfigineqanngitsu-

milli suliariumannittussarsiuunneqarpoq. 

 

Konto 18 sippuilluni atuisimaneq, kommunip sillimmasiissutaannut tunngatillugu ukiumut akiliutis-

sat, 2014-ip aallartinnerani naatsorsuutinut ikkunneqarsimanerinik pingaartumik patsiseqarpoq. 

KANUKOKA-mut ukiumut akiliutissat akilerneqareerput. 

Konto 18-20-mut aningaasaliissutaasimasunik nunaqarfiit atuivallaarsimanngillat.  

 
          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-
nngor. 

                   
2 TEKNIKI 

20 AQQUSERNGIT, IKAARTARFIIT, 
MAJUARTARFIIT, SANAARTUKKAT 

IL.IL. 

7.542 0 -78 7.464 4.009 3.455 53,7 

21 TAKUJUMINARTUUTITSINEQ, 
APUTAAJAANERLU 

7.880 0 -255 7.625 5.439 2.186 71,3 

22 PISUUSSUTIT UUMASSUSILLIT 249 0 0 249 117 132 46,8 

23 KOMMUNIP INGERLATAI ASS. 4.404 0 105 4.509 3.365 1.144 74,6 

24 INUUTISSARSIORFINNIK 

ATTARTORTITSINEQ 

-2.313 0 0 -2.313 -1.639 -674 70,9 

25 QATSERUTAASIVIK 6.674 0 0 6.674 4.798 1.876 71,9 

27 TEKNIKIMUT SULIAT ALLAT 12.045 0 -167 11.878 6.790 5.088 57,2 

2 KATILLUGIT 36.481 0 -395 36.086 22.878 13.208 63,4 

Teknikkimut 36,1 mio. koruuninik aningaasaliissutinit 22,9 mio. koruunit atorneqarsimapput. 

Atuineq procentinngorlugu 63,4 procentiulluni. 

Konto 20. Aqqusinerni suliassat annersaat aasap ingerlanerani naammassineqarput. Sila apeqqutaal-

luinnarluni, asfalterineq septembarip naanerani naammassineqassaaq. 

Konto 22. Qimmeqarnerup annerusumik sammineqarsimaneratigut, akiuussutissamik kapuuinerit 

qimminillu toqoraasarnerit suli annikilliartorpasipput.  

Konto 24. B-1295-imi Akileraaruseriffiup ininik attartornerani isertitanut allaffeqarfik aningaasa-

liissutinik aalajangersaassasoq innersuussutigineqarpoq. Attartornermi ukiumut akiliutaasartoq 

maannakkut 435 t.koruunit missaanniipput. 

          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-
nngor. 

 
3 SULIFFISSAQARTITSINIARNERMUT INUUTISSARSIUUTINULLU TUNNGASUT 

34 SULIFFISSAQARTITSINIUTIT 4.490 0 0 4.490 464 4.026 10,3 

35 PIGINNAANNGORSAANEQ 1.445 0 0 1.445 1.495 -50 103,5 

37 INUUTISSARSIUUTITIGUT 

INGERLATAT 

6.476 -1.015 565 6.026 4.254 1.772 70,6 

38 PIAREERSARFIK 14.652 145 0 14.797 10.909 3.888 73,7 

                     

3 KATILLUGIT 27.063 -870 565 26.758 17.123 9.635 64,0 

Suliffissaqartitsiniarnermut inuutissarsiutinullu 26,8 mio. koruuninik aningaasaliissutinit katillu-git 

17,1 mio. koruunit atorneqarsimapput. Atuineq procentinngorlugu 64,0 procentiulluni. 

 

Konto 34. Kommunip suliffissaqartitsiniarluni iliuusiinut konto naatsorsuutigisami annikinnerusu-

mik atuiffiusimavoq, tamatumanilu ilaatigut kommunip suli aningaasartuuteqarfigisimanngisaanut, 

soorlu Sisimiuni inuusuttunut tunngatillugu suliniummut Nutaaliorfeeqqamullu Namminersorlutik 

Oqartussat utertitsisimaneranik patsiseqarluni. 

Konto 35. Pingaartumik utertitassat suli utertinneqarsimannginnerat patsisaalluni, piginnaanngor-

saaneq sippuilluni atuiffiusimavoq.  

Konto 37. Kommunip inuutissarsiorfinnut peqataaffiini atuinikinneruneq, pingaartumik atuilluar-

tuunissamik suliniutinut killilimmik atuisoqarsimaneranik patsiseqarpoq.  

Konto 38. Piareersarfimmut tunngatillugu naatsorsuutigisamit annikinnerusumik atuisimaneq, 

ilaatigut Piareersarfimmut tunngatillugu 2014-i tamakkerlugu Namminersorlutik Oqartussanut 

akiliigallarsimanermik patsiseqarpoq. Sisimiuni Piareersarfik 2014-imi juulip aallaqqaataani 

namminersortunit tiguneqarluni ”Qeqqata Akademi ApS”-imut tunniunneqarpoq. 

 

Konto 3-p iluani nuutsisoqarnissanik immikkut suliaq, aningaasaqarnermut ataatsimiititaliap 

matumani ataatsimiinnerani saqqummiunneqarpoq. Atuiniviit ukiullu naanerani atuinissamik 

naatsorsuutigisanut aningaasaliissutit nalimmassarneqarnissaat, nuutsinissamik suliap siunertaraa.  

 
          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-nngor. 

                                      
4 ILAQUTARIINNERMUT TUNNGASUT 

40 MEEQQERIVINNI 
AKILIUNNEQARLUNI INISSAT 

260 0 0 260 204 56 78,5 

41 MEEQQANUT IKIORSIISUTIT 21.261 5.241 0 26.502 25.945 557 97,9 

43 SIUSINAARTUMIK 

UTOQQALINERSIAT 

14.069 -1.035 0 13.034 11.025 2.009 84,6 

44 MEEQQANUT AKILERSUUTIT 403 -192 0 211 0 211 0,0 

45 PISORTANIT IKIORSIISSUTIT 14.784 2.780 0 17.564 15.969 1.595 90,9 

46 ALLATIGUT IKIORSIISSUTIT 9.545 0 0 9.545 7.134 2.411 74,7 

47 UTOQQARNIK ISUMAGINNINNEQ 56.165 0 0 56.165 48.443 7.722 86,3 

48 INNARLUUTILINNUT TUNNGASUT 67.787 7.029 0 74.816 48.355 26.461 64,6 

49 ISUMAGINNINNERMI 

ANINGAASARTUUTIT ALLAT  

622 0 0 622 148 474 23,7 

                     

4 KATILLUGIT 184.896 13.823 0 198.719 157.223 41.496 79,1 

Ilaqutariinnermut Immikkoortortamut 198,7 mio. koruuninik aningaasaliissutinit, katillugit 157,2 

mio. koruunit atorneqarsimapput. Atuineq procentinngorlugu 79,1 procentiulluni. 2014-imi qaam-

matit qulingiluat ingerlareersimanerini, 13,8 mio. koruuninik immikkut aningaasaliissuteqartoqa-

reerpoq. 

Konto 40 Meeqqerivinni akiliunneqarluni inissanut atorneqartarpoq. Pingaartumik anaananut 

kisimiittunut paarsisussaqanngitsunut akiliussisoqartarpoq. Ilinnialersimaguni suliffittaarsimagunil-

luunniit, aningaasaateqarpianngikkunillu, inuunerminni ingerlaqqissinnaanngorlutik meeqqerivim-

mi inissamut akiliunneqarsinnaasarput. 

 

Konto 41. Meeqqanut ikiorsiiniutini paarsisitsinermi konto (41-02), Namminersorlutik Oqartussat 

ulloq unnuarlu angerlarsimaffiutaanut konto (41-05), ulloq unnuarlu angerlarsimaffiit namminersor-

tunit ingerlanneqartunut konto (41-07) kiisalu Maniitsumi Inerisaavimmi Sisimiunilu Ilaqutariinnut 

Kiffartuussiviup kontui sippuilluni atuiffiusimapput. Kontunut taaneqartunut ukiumut aningaasaliis-

sutit nungungajalerput. 

Konto 43. Pingaartumik naatsorsuutigisamit inummut tapit amerlanerunerinik, pensionillu siumut 

tunniunneqartarnerinik patsiseqartumik, siusinaartumik pensionit sippuilluni atuisoqarsimavoq. 

Atuineq qaammatinut qulinut nalunaarsugaavoq. 

Konto 44 Qinnuteqaatit aallaavigalugit inuussutissanut tapinut atorneqartarpoq. Assersuutigalugu 

avinnermut atatillugu meeqqanut akilersuutissanut tunngatillugu Eqqartuussivimmi suli aalajangii-

soqartinnagu ikiorsiisoqartarpoq.  

  

Konto 45. Pisortat ikiorsiissutaat Sisimiuni Maniitsumilu annertuumik atuiffiusimapput, matumani-

lu ukiumut aningaasaliissutigineqarsimasut nungungajaveqqallutik. Tamatuma saniatigut pisariaqa-

vitsillugu ikiorsiissutissanut aningaasaliissutit Kangerlussuarmi, Sarfannguani Itillimilu atorneqa-

reersimapput. Taamaakkaluartoq inuusuttorpassuit ilinnialernerisa kingunerisaanik atuineq annikil-

lissasoq naatsorsuutigineqarpoq, ukiulli affaata aappaani atuineq allanngunngippat, 2014-imi atui-

neq 22 mio. koruunit missaannut naatsorsorneqarsinnaassalluni, taamaalilluni aningaasaliissutaasi-

masunut sanilliullugu 4,4 mio. annertunerussallutik. 

Allaffeqarfiup siornatigut oqaatiginikuuaa, ataasiartumik ikiorsiissutinik tunniussisarneq sukaterif-

figineqarsimasoq, sullissisullu qinnuteqaatinik itigartitsisinnaatillutik itigartitsisaleqquneqarni-

kuullutik. 

 

Konto 47. Utoqqarnik isumaginninneq pingaartumik pensionit siumut tunniunneqartarnerinik patsi-

seqartumik sippuilluni atuiffiusimavoq. Atuineq qaammatinut qulinut nalunaarsugaavoq. Tamatuma 

saniatigut oqaatigineqarsinnaavoq, Sisimiuni Utoqqaat Angerlarsimaffiani errorsisitsisarnerup 

namminersortunngorsarneqarnerani isumaqatigiissummut atatillugu atuineq 553 tusind koruuniuga-

luartoq suli aningaasaliissuteqartoqarsimanngimmat, Utoqqaat Angerlarsimaffianut utertitassat 

kiisalu Sisimiuni Peqqinnissaqarfimmiisitsinermi aningaasartuutissat aningaasaliissutitigut atuini-

vinnut iluarsiivigineqartariaqarmata. 

Konto 48. Aningaasaliissutinut sanilliullugu innarluutilinnut tunngatillugu naatsorsuutigisanit 

annertuumik annikitsuinnarmik atuiffiusimavoq. Allaffeqarfiup siornatigut oqaatiginikuuaa, 

Danmark-imi angerlarsimaffinniisitsinerni akiligassat nalinginnaasumik qaammammik ataatsimik 

marlunnilluunniit kingusinaarlutik tiguneqartartut. 

Konto 49. Isumaginninnermi aningaasartuutit allat pineqartillugit ilaatigut Sisimiuni Oqqiffimmut 

tapiissutit pineqarpoq. Oqqiffik 2014-imi ukiup affaani siullermi piffissap ilaani matoqqanikuum-

mat, 2014-imi ukiup affaanut tapiissutissat maanna tunniunneqareerput.  

          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-nngor. 

                    
5 ILINNIARTITAANEQ KULTURILU 

50 MEEQQANUT INUUSUTTUNULLU 

ULLUUNERANI 
SUSASSAQARTITSINIUTIT 

64.938 380 -100 65.218 49.874 15.344 76,5 

51 ATUARFEQARFIK 124.047 0 624 124.671 91.516 33.155 73,4 

53 SUNNGIFFIMMI 13.507 300 -1.379 12.428 9.358 3.070 75,3 

55 ATUAKKANIK ATORNIARTARFIK 2.248 0 0 2.248 1.583 665 70,4 

56 KATERSUGAASIVIK 3.152 586 0 3.738 1.764 1.974 47,2 

59 KULTURIKKUT 

PAASITITSINIAANERMILU SULIAT 

ASSIGIINNGITSUT 

12.202 0 162 12.364 10.057 2.307 81,3 

                     

5 KATILLUGIT 220.094 1.266 -693 220.667 164.152 56.515 74,4 

Ilinniartitaanermut kulturimullu 220,7 mio. koruuninik aningaasaliissutinit 164,4 mio. koruunit 

atorneqarsimapput. Atuineq procentinngorlugu 74,4 procentiulluni. Siuliani takutinneqartutut 

immikkut aningaasaliissuteqartoqarlunilu nuutsisoqarnikuuvoq. 

 

Konto 50. Meeqqanut inuusuttunullu ulluunerani susassaqartitsiniutinut ukiup affaani 950 tusind 

koruunit missaannut naatsorsorneqartunik sippuilluni atuisoqarsimavoq. Isumaqatigiissutit iluarsii-

vigineqarnerisa kingunerisaanik akissarsiat qaffannikuupput. Meeqqerivinni inissat meeraaqqerivin-

ni inissanut allanngortinneqarnerisa kingunerisaanik atuineq aamma sunnerneqarpoq. 

 

Konto 51. Atuarfeqarfik aningaasaliissutinut naapertuutipajaartumik atuivoq. Sisimiuni illoqarfim-

mi atuarfiit marluusut atuinerat, allanngortiterinermit sunnerteqqavoq. Taamaakkaluartoq imermut, 

innaallagissamut kiassarnermullu aningaasartuutit suli malinnaaffigilluarneqassapput. Atuarfinni 

taakkunani marluusuni aningaasaliissutit annertuumik sipporneqariinngikkunik, sippuingajalerput. 

 

Konto 56. Kommunimi katersugaasiviit pingasuusut, pingaartumik Sisimiuni Katersugaasiviup 

aningaasaliissutinik atunngitsuukkanik nuutsisinnaanerata kingunerisaanik naatsorsuutigisamik 

annikinnerusumik atuisimapput. Maniitsumi Katersugaasivik ilaatigut Johannes Kreutzmann-ip 

eqqumiitsuliaanik auktionshuset Bruun Rasmussen-imi pisisimaneranik kiisalu Nunatta Katersugaa-

siviata suleqatigineratigut illuutinik nutarterinerata kingunerisaanik sippuilluini atuisimavoq. 

 

Konto 59. Kulturikkut qaammarsaanikkullu ingerlatsinermi ataatsimut isiginnilluni sippuilluni 

atuiffiusimavoq, tamannalu pingaartumik kommunimi Kangerlussuarmi, Maniitsumi Sisimiunilu 

timersortarfinnik pingasunik ingerlatsinermut tunngassuteqarluni. Pingaartumik innaallagissamut, 

imermut kiassarnermullu akigititat qaffakkiartuinnartut, timersortarfinni ingerlatsinermut sunniu-

teqarput.  

 
          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-
nngor. 

                   
6 PILERSUIVIIT 

66 EQQAGASSALERINEQ IL.IL. 1.663 0 100 1.763 565 1.198 32,1 

68 PILERSUIVIIT ALLAT 3.079 0 295 3.374 4.491 -1.117 133,1 

6 KATILLUGIT 4.742 0 395 5.137 5.058 81 98,4 

Pilersuivinnut 5,1 mio. koruuninik aningaasaliissutinit 5,0 mio. koruunit atorneqarsimapput. 

Atuineq procentinngorlugu 98,4 procentiulluni. 

 

Konto 66. Eqqagassalerineq il.il. ilaatigut eqqagassalerinermi akiliutaasimasunut tunnganerulluni, 

naatsorsuutigisamit annikinnerusumik atuiffiusimavoq. Akiliutissaq qaammatit pingasukkaarlugit 

akiligassiissutigineqartarput. Tamatuma saniatigut kontut ilaat aningaasaliiffigineqarsimagaluarlutik 

killilimmik atuiffiusimapput, matumani Avatangiisinut oqartussaanermut konto ilanngullugu. 

 

Konto 68. Pilersuivinnut allanut konto sippuilluni atuiffiusimavoq, tamannalu Sisimini tigooraavim-

mut ikuallaavimmullu tunngassuteqarluni. Taamaalilluni qaammatit qulingiluat ingerlanerini Sisi-

miuini nutaamik aqutsivittaarnissamut 1 mio. koruunit missaat atorneqarsimapput. 

 
          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-nngor. 

                   
7 SANAARTORNERMUT TUNNGASUT 

70 ALLAT SULIASSAATAAT PILLUGIT 

SANAARTORNERMI 
ANINGAASARTUUTIT 

20.500 -7.195 0 13.305 5.312 7.993 39,9 

72 TEKNIKIMUT TUNNGATILLUGU 

SANAARTORNERMI 
ANINGAASARTUUTIT 

14.060 3.651 500 18.211 8.480 9.731 46,6 

73 SULIFFISSARSIUUSSISARFIMMUT 

INUUTISSARSIUUTINULLU 
TUNNGATILLUGU SANAARTORNERMI 

ANINGAASARTUUTIT 

0 907 0 907 926 -19 102,0 

74 ILAQUTARIINNERMUT 
TUNNGATILLUGU SANAARTORNERMI 

ANINGAASARTUUTIT 

5.000 7.785 0 12.785 1.721 11.064 13,5 

75 ILINNIARTITAANERMUT 
KULUTRIMULLU TUNNGATILLUGU 

SANAARTORNERMI 

ANINGAASARTUUTIT 

8.215 4.577 1.000 13.792 4.936 8.856 35,8 

76 PILERSUINERMUT TUNNGATILLUGU 

ANINGAASARTUUTIT 

5.500 0 0 5.500 1.282 4.218 23,3 

77 SANAARTORFIGISSAATITSINERMUT 
TUNNGATILLUGU ANINGAASARTUUTIT 

12.000 12.798 -500 24.298 2.907 21.391 12,0 

                     

7 KATILLUGIT 65.275 22.523 1.000 88.798 25.563 63.235 28,8 

 

Sanaartornermut tunngasunut 88,8 mio. koruuninik aningaasaliissutinit 25,6 mio. koruunit atorne-

qarsimapput. Atuineq procentinngorlugit 28,8 procentiulluni.  

 

Sanaartornissanut aningaasaliissutinit atuinikissimaneq tullinnguuttunik patsiseqarpoq: 

 

Konto 70. Allat sullissinerini (inissiat) ilaatigut, innarluutilinnut inissiassat 2015-imi aallartinneqar-

tussanngorlugit kinguartinneqarnerinik patsiseqarpoq. Maniitsumi utoqqarnut pisinnaanerusunut 

inissiassat ukioq manna juulimi aallartinneqarput. Sisimiuni Nikkorsuarni utoqqarnut pisinnaaneru-

sunut inissialiornissanut qaartiterisoqareerlunilu toqqavissat suliarineqarput. Tamatuma saniatigut 

Kangerlussuarmi Illorput 2100 sanaartorneqartussaq pillugu A/S Inissiaatileqatigiiffik INI pilersaa-

rummut tunngatillugu paasissutissiinissaaq suli utaqqineqarpoq. 

 

Konto 72. Teknikkimut tunngatillugu Sisimiuni kuuffissuarnik nutarterineq juulimi aallartinneqar-

poq, Maniitsumili suli iluamik aallartittoqarani. Maniitsumi asfaltimik siammartiterissutip ajutooq-

qaneratigut, asfalterineq unikkallaqqavoq. Sisimiuni asfalterineq, ukiup qaammatit qulingiluassaani 

naammassineqarpoq. Maniitsumi kalaalimineerniarfiup nutarterneqarnera aggustimi aallartinneqar-

poq, Sisimiunili inaarutaasumik aallartinnissaq suli utaqqineqarluni. 

Konto 73. Suliffissaqartitsiniarnermut inuutissarsiutinullu tunngatillugu Maniitsumi Piareersarfim-

mi iggaviliornermut aningaasat atorneqarput. Tamanna Namminersorlutik Oqartussat aningaasalii-

nerisigut ingerlanneqarpoq. 

 

Konto 74. Ilaqutariinnermut tunngatillugu Sisimiuni Utoqqaat Angerlarsimaffiata ilaatigut puigor-

tunngortunut immikkoortortaliornikkut alliliissuteqarneq, iggaviullu pitsanngorsarneqarnera aallar-

tinneqareerput. 

 

Konto 75. Ilinniartitaanermut kulturimullu tunngatillugu atuarfiit nutarterneqarnerat ingerlavoq, 

soorluttaaq Minngortuunnguup Atuarfiata Nalunnguarfiup Atuarfiatalu sanaartorfigineqarnerat 

pilersaarutit malillugit ingerlanneqartut. Ukiup atuarfiusup 2014/2015-ip aallartinnerani, etape 1 

atulerneqarpoq. 

Konto 76. Pilersuinermut tunngatillugu uuliakumut ikuallaassutissamut neqeroorusioqqusinermi 

neqeroorut tiguneqareerpoq, soorluttaaq Maniitsumi saviminernut eqqaaviup torersarneqarnissaanut 

suliariumannittussarsiuussisoqareersoq.  

 

Konto 77. Akiani sanaartorfigissaaneq, akerliliissuteqartoqarneratigut kinguaqqavoq, taamaakkalu-

artorli juulip naanerani suliariumannittussarsiuussisoqarluni. Suliassat sinneri ingerlanneqarput – 

naammassineqarlutilluunniit. 

 

Aningaasartuuteqarfinni atuisimaneq  

 
Budget Tillæg Omplac. Bevilget Forbrug Rest Forbrug

Sumiiffinni ataasiakkaani sanaartorneq ilanngullugu ingerlatsinermi aningaasartuutit (1.000 kr.)Sumiiffiup taaguutaa

Iloqarfiit nunaqarfiillu katillugit -8.242 19.740 565 12.063 -8.496 20.559 -70,4%

A SISIMIUT 292.265 31.281 2.435 325.981 220.504 105.477 67,6%

B KANGERLUSSUAQ 28.477 2.515 0 30.992 19.928 11.064 64,3%

C SARFANNGUIT 7.413 500 0 7.913 5.830 2.083 73,7%

D ITILLEQ 6.344 330 -150 6.524 3.318 3.206 50,9%

E Nunaqarfiit ataatsimut 1.708 0 0 1.708 736 972 43,1%

F KANGAAMIUT 18.763 750 22 19.535 13.016 6.519 66,6%

G ATAMMIK 9.154 1.983 -113 11.024 6.403 4.621 58,1%

H NAPASOQ 4.948 530 -52 5.426 3.325 2.101 61,3%

I MANIITSOQ 194.765 10.333 1.230 206.328 135.681 70.647 65,8%

J Ataatsimut -572.079 -28.482 -2.807 -603.368 -417.237 -186.131 69,2%

A SISIMIUT 292.266 31.281 2.435 325.982 220.450 105.532 67,6%

1 Allaffisorneq 25.506 0 468 25.974 19.484 6.490 75,0%

2 Tekniki 16.838 0 100 16.938 9.728 7.210 57,4%

3 Suliffissarsiuussisarfimmut inuutissarsiuutinullu 10.646 0 -270 10.376 7.327 3.049 70,6%

4 Ilaqutariinnermut 85.687 13.348 1.680 100.715 84.121 16.594 83,5%

5 Iliniartitaaneq Kulturimullu 122.465 1.266 457 124.188 94.242 29.946 75,9%

6 Pilersuiviit 1.425 0 0 1.425 2.204 -779 154,7%

7 Sanaartornermut 29.699 16.667 0 46.366 11.451 34.915 24,7%

8 Isertitat erniallu 0 0 0 0 -8.107 8.107 0,0%

I MANIITSOQ 194.765 10.433 1.230 206.428 135.679 70.749 65,7%

1 Allaffisorneq 14.980 0 0 14.980 11.607 3.373 77,5%

2 Tekniki 10.418 0 -447 9.971 7.800 2.171 78,2%

3 Suliffissarsiuussisarfimmut inuutissarsiuutinullu 6.316 245 -123 6.438 4.031 2.407 62,6%

4 Ilaqutariinnermut 74.373 7.010 1.210 82.593 60.911 21.682 73,7%

5 Iliniartitaaneq Kulturimullu 60.927 0 -800 60.127 44.340 15.787 73,7%

6 Pilersuiviit 1.235 0 390 1.625 1.528 97 94,0%

7 Sanaartornermut 26.516 3.178 1.000 30.694 7.255 23.439 23,6%

8 Isertitat erniallu 0 0 0 0 -1.793 1.793 0,0%

Sumiiffinni ataasiakkaani sanaartorneq ilanngullugu ingerlatsinermi aningaasartuutit (1.000 kr.)

 

Ingerlatsinermut tunngatillugu nunaqarfiit atuinerat naatsorsuutigisatut ingerlapput. Konto 4-mi – 

Sisimiuni Ilaqutariinnermut Immikkoortortaq – sippuilluni atuisimavoq, konto 6-imilu – illoqarfinni 

tamani sippuilluni atuisoqarsimalluni. 

          Missinger. Tapiiss. Nutsi. Aningaa. Atuineq Sinneru. Atuineq 

Konto Kontop taaguutaa (1.000 kr) (1.000 kr) (1.000 kr)  (1.000 kr) (1.000 kr) (1.000 kr)  %-
nngor. 

                   
8 Akileraarutit, tapiissutit assigiissaarineq isertitallu allat 

80 Isertitat inuit akileraarutaat -314.000 6.000 0 -308.000 -210.490 -97.510 68,3 

81 Suliffeqarfiit akileraarutaat -4.000 0 0 -4.000 -27 -3.973 0,7 

83 Nalinginnaasumik tapiissutit 

assigiissaarinerlu 

-310.618 -23.002 0 -333.620 -250.215 -83.405 75,0 

85 Erniat, iluanaarutit, kiisalu kursikkut 
annaasat iluanaarutillu 

-11.197 0 0 -11.197 -7.983 -3.214 71,3 

86 Isertitat allat -4.600 0 0 -4.600 -5.036 436 109,5 

88 Isumakkeerinnissutit/nalikillisaaneq 1.100 0 0 1.100 1.090 10 99,1 

8 Katillugit -643.315 -17.002 0 -660.317 -472.661 -187.656 71,6 

 

Qeqqata Kommuniani katillugit 660,3 mio. koruuninik aningaasaliissutinit, isertitatigut erniati-gullu 

472,6 mio. koruuninik isertitaqarpoq. Isertitat procentinngorlugit 71,6 procentiullutik. 

 

Inuit akileraarutaannut tunngatillugu (konto 80-01) akileraarutitigut akiliutaagallartartut kingumoor-

tuuneri patsisaallutik, Namminersorlutik Oqartussani naatsorsueriaaseq naapertorlugu qaammatinut 

arfineq-pingasunut naatsorsuutinut ikkunneqarput. 

2014-imi selskabit akileraarutaannut tunngasut (konto 81-01) 2015-ip aallartinnerani tunniunneqas-

sapput. Selskabit akileraarutaat nalunaarsorneqarsimasoq, Namminersorlutik Oqartussat isertitatigut 

allannguinikuulluni ukiut siuliini akiliutinut tunngavoq. 

 

Ukiup qaammataani siullerni qulingiluani Qeqqata Kommunia erniatigut, aningaasaliissutiminik 

iluanaarutitigut, nalikilliliinertigut annaasatigut iluanaarutitigullu naatsorsuutit naapertorlugit iserti-

taqarpoq. 

Illuutinut attartortittakkatigut aningaasaliissutitigut iluanaarutit qaammatinut arfineq-pingasunut 

akiliutaapput, tamatumani INI-p Sisimiuni Maniitsumilu qaammammik ataatsimik kingumoortumik 

tunniussisarnera patsisaalluni. 

Allatigut isertitani ilaatigut illuliornianut attartortitsinermi allaffissornikkut suliassanut tunngatillu-

gu kommunip akiliutigeqqusinnaasaanut, inatsit naapertorlugu akiligassat nalunaarsoqqapput. 

Illuutinik tunisinermi, Sisimiuni illut marluk, nunaqarfinnilu illut tallimat nalunaarsoqqapput. 

Sanaartorfigissaasitsinermi/kuuffissuarnut attavilersinnermut, ilaatigut Qimmeqarfik B8-mut 

tunngassuteqarpoq. 

Aningaasaliissutit naapertorlugit isumakkeerinnissutit ingerlanneqarput. Aningaasaqarnermut ataat-

simiititaliap 2014-imi pingajussaanik ataatsimiinnerani suliat saqqummiunneqarput 

 

Ukiup naanissaanut pigisassatut naatsorsuutit  

 
2014-ip aallartinnerani pigisat nalillit 12.941.000

2014-imut missingersuutit naapertorlugit ingerlatsinikkut naammassisat 8.191.000

Killiffimmi nikeraatit, takuuk 2014-imut missingersuutit -10.471.000

Immikkut aningaasaliissutit, illuliornianut attartortitsineq -8.071.000

Isertitat ingerlatsinermu ilanngullugit immikkut aningaasaliissutit -20.305.000

Karsimiittuutit nikeraataat katillugit -30.656.000

2014-ip naanerani aningaasaatissat -17.715.000  

Ukiup naanissaanut pigisat nalillit 12,9 mio. koruuniniit amigartooruteqarluni 17,7 mio. koruuninut 

appariaateqassasut naatsorsuutigineqarpoq.  Taamatut naatsorsuuteqarneq 2014-ip aallartinnerani 

naatsorsuutigisamik aningaasaatit annertussusiinik, 2014-imi missingersuutitigut ingerlatsinikkut 

naatsorsuutigisat annertussusiinik, killiffinni nikeraatit annertussusiinik (20-20-60 illuliortitsinermut 

attartukkat kiisalu inissiaatileqatigiinnut illuliortitsinermut attartukkat), taamatullu manna tikillugu 

immikut aningaaaliissutaareersimasut annertussusiinik naatsorsuinermik toqqammaveqarpoq.  

 

Akiitsut 

2014-imi septembarip 30-ani Qeqqata Kommunianut akiitsut katillugit 64,7 mio. koruuniupput, 

ukiigattalu piffissap taamaalineranut sanilliullugu 2 mio. koruunit missaannik appariaateqarlutik. 

Meeqqanut akilersuutinit akiitsut siumoortumik tunniunneqartartut suli qaffariartorput. 

Taamaakkaluartoq meeqqanut akilersuutit Akileraartarnermut Aqutsisoqarfimmut ingerlateqqinne-

qartut, 12,4 mio. koruunit missaanniit 11,2 mio. koruunit tungaanut annikillillutik, 1,2 mio. koruunit 

missaannik annikillisinneqarput.  

 

Allaffeqarfiup innersuussutaa 

Allaffeqarfiup siunnersuutigaa, aningaasaqarnermut ataatsimiititaliap kommunalbestyrelsimit akue-

reqqullugu innersuussutigissagaa,  

 

Nalunaarusiaq kommunalbestyrelsimit akuersissutigineqassasoq 

 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa 

 

Nalunaarusiaq akuersissutigineqassasoq 

 

Aalajangiineq  

Oqaaserineqartut ilanngullugit nalunaarusiaq tusaatissatut tiguneqarpoq. 

 

Ilanngussat 

1. Qeqqata Kommuniani oqimaaqatigiissitsineq 

2. Akiitsut allattorsimaffiat (Aningaasaqarnermut nalunaarut aningaasaqarn.ataatimii.ataanippoq) 

Imm. 05 Immikkut aningaasaliissutit atunngitsuukkat nuunneqarnissaat – Sisimiuni 

Utoqqaat Angerlarsimaffiat 

Journalnr.  

Tunuliaqutaq 

(Illuutinut ininullu) konto 47-09-10-22-01-imut immikkut aningaasaliissutit, 2014-imi sanaartornis-

samut nuutsinneqarnissaat kissaatigineqarpoq. 

 

Maleruagassatigut tunngavissat 

Kommunimi karseqarnermut naatsorsuuserinermullu malittarisassat. 

 

Pissutsit atuuttut 
Sisimiuni Utoqqaat Angerlarsimaffiat, igalaanik taarsersuinissaminut 2013-imi (300.000 koruuninik), 

Utoqqaat Angerlarsimaffianilu init pingasut inigisassanngorteqqinneqarnissaannut (700.000 koruuninik) 

immikkut aningaasaliiffigineqarnissamik qinnuteqaataat akuersissutigineqarpoq. 

Init pingasut inigisassanngorteqqinneqarnissaannut suliassat 2014-imi januaarip qaammataata qiteqqun-

nerani sanasunit aallartinneqarmat, suliassarlu taanna naammassereerpat igalaanik aatsaat taarsersuiso-

qarsinnaammat, suliassat taakku marluk 2014-imi suliarineqartussanngorlugit kinguartinneqarput.  

 

Aningaasaliissutigineqartut taakku ingerlatsinermut aserfallatsaalinissamullu kontomut aningaasaliissu-

tigineqaratik, sanaartornissamut kontomut aningaasaliissutigineqartussaagaluarput. 

 

Atuilluartuunissakkut kingunerisinnaasai 

Igalaanik ussinnerusunut taarsersuinikkut, illuummi kiassarnermut atuinermut appariaataassaaq.

  

Aningaasaqarnikkut allaffissornikkullu kingunerisinnaasai 

Kinguneqaatissaqanngilaq. 

 

Qullersaqarfiup oqaaseqaatai 

Oqaaseqaatissaqanngilaq. 

 

Allaffeqarfiup naliliinera 

Init pingasut inigisassanngorteqqinneqarnissaannut, igalaallu taarsersorneqarnissaannut katillugit 1 

mio. koruuninik aningaasaliissutigineqartut, sanaartornissamut kontomut 74-11-mut inissinneqarta-

riaqartut nalilerneqarpoq. Pissutsit atuuttut naapertorlugit nalilerneqarpoq, 2013-imi immikkut 

aningaasaliissutigineqarsimasut 2014-imut nuutsinneqassasut. Taamaakkaluartoq Utoqqaat Anger-

larsimaffiata maannakkut alliliissutaa naammassilluni init nutaat atorneqarsinnaanngorpata, igalaa-

nillu taarsersuinermi ineqartut ininut allanut nuutsinneqarallarsinnaanngorpara, aatsaat 2015-imi 

igalaat taarsersorneqassasut naatsorsuutigineqarpoq. 

Allaffeqarfiup innersuussutaa 

Allaffeqarfiup aningaasaqarnermut ataatsimiititaliamut Kommunalbestyrelsimullu innersuussutigaa 

 

Konto 74-11 mi missingersuutinut 2014-mut kr. 1. mio.-nik ilassuteqartoqassasoq 

 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa 

 

Konto 74-11 mi missingersuutinut 2014-mut kr. 1. mio.-nik ilassuteqartoqassasoq 

 

Aalajangiineq  

Innersuussutigineqartoq akuersissutigineqarpoq. 

 

Ilanngussaq  

Ilanngussaqanngilaq 

Imm. 06 Meeqqerivinni sulisut amerlassusiligaanerat  

Journalnr.  

Tunuliaqutaq 

Qeqqata Kommuniani kommunalbestyrelsi 2010-mi februaarip qaammataani aalajangerpaa, meeq-

qerivinni sulisut meeqqallu amerlassusiligaanerat naapertuuttunngorsarneqassasut. Malitsigisaanik 

Maniitsumi Sisimiunilu nerisaqartitsinerit suliariumannittussarsiuunneqarput, meeqqerivimmiillu 

meeqqerivimmut sulisut amerlassusiligaanerat assigiinngitsumik iluarsiiffigineqarlutik. Tamatuma 

kingunerisaanik meeqqerivinni sulisut amerlassusiligaanerisa assigiinnerulersinneqarnissaat pisaria-

qalersimavoq. 

 

Maleruagassatigut tunngavissat 

Meeqqanut suli atualinngitsunut perorsaanikkut inerikkiartuutaasunik ulluunerani neqerooruteqar-

tarneq pillugu Inatsisartut peqqussutaat nr. 10, 5. december 2008-meersoq. 

 

Pissutsit atuuttut 

Meeqqerivinni sulisut amerlassusiligaanerat 2010-mi februaarip qaammataani naapertuuttunngor-

sarneqarnerisa kingunerisaanik, meeqqerivinni sulisut ima amerlassusilerneqarput: 

 Pisortaq ataaseq  

 Inimi ataatsimi perorsaasunut ikiortit pingasut  

 Meeqqerivimmi ataatsimi igaffimmioq/asaasoq affaq, aamma inimut ataatsimut 

igaffimmioq/asaasoq affaq  

  

Tamanna tunuliaqutaralugu meeqqerivik sumiikkaluaruniluunniit taamatulli ineerartaqartoq, 

assinganik akissarsiassanut missingersuusiorfigineqarpoq. Nerisaqartitsineq suliariumannittussarsi-

uunneqarmat, Maniitsumi Sisimiunilu meeqqerivimmiit meeqqerivimmut sipaarutit assigiinngitsu-

tigut inissinneqarput. 

 

Taamaattumik meeqqerivinni tullinnguuttutut sulisut amerlassusiligaanissaannut allaffeqarfik nutaa-

mik ilusiliorpoq: 

 Pisortaq ataaseq  

 Inimi ataatsimi perorsaasunut ikiortit pingasut 

 Meeqqerivimmi ataatsimi eqqiaasumut ikiorti/erruisoq kvarteq, aamma inimut ataatsimut eqqi-

aasumut ikiorteq/erruisoq kvarteq  

 Meeqqerivimmi ataatsimi igaffimmioq kvarteq, aamma inimut ataatsimut igaffimmioq kvarteq  

Nerisaqartitsineq suliariumannittussarsiuunneqareerpat, kingulleq atorunnaassaaq.  

 

Siusinnerusumut sanilliullugu ataasiinnarmik/marluinnarnik initaqartumik meeqqeriveqanngilaq. 

Illoqarfinni meeqqeriviit taamaattumik atorunnaarsinneqarnikuupput, nunaqarfinnilu meeraateqar-

finngortinneqarnikuullutik. Taamaattumik aamma meeqqerivinni taartinik atuisarnermut malittari-

sassat aalajangersarneqartariaqarput. 

Kommunimi suliffeqarfinnut allanut sanilliullugu erninermut atatillugu sulinngiffeqartoqartillugu, 

sivisuumillu napparsimasoqartillugu taarteqartitsisoqarsinnaavoq, feriartoqartilluguli ulluinnarnilu 

nalinginnaasumik napparsimasoqartillugu taarteqartitsisoqarsinnaanngilaq. 

Feriartoqartilluguli ulluinnarnilun nalinginnaasumik napparsimasoqartillugu, feriat ulluinnarnilu 

napparsimasarnerit sulianut eqquinnginnissaat qulakkeernialugu pisortaq aaqqissuussinissaminut 

akisussaaffeqarpoq. Feriartoqarnera ulluinnarnilu napparsimasoqarnera eqqartorneqartillugu meeq-

qat sulisullu eqqarsaatigineqartut naatsorsuutigineqarpoq, taamaattumillu feriarnernik napparsima-

nernilluunniit annertuumik eqqorneqartilluni aamma init ikilisarneqassallutik – tamannalu maan-

nakkut meeqqeriviit ataasiinnarmik/marluinnarnik ineqarunnaarnerisa kingunerisaanik pisinnaaler-

nikuulluni. Assersuutigalugu illoqarfimmi virusertoqartillugu, aasaaneraniluunniit feriap nalaani 

meeqqat sulisullu pingajorarterutaasa missaat angerlarsimanngikkunik feriarsimassappata, taava init 

pingasut atornagit init marluinnaat atorneqalernissaat pisortap akisussaaffigissavaa. 

 

Atuilluartuunissakkut kingunerisinnaasai 

Sulisut amerlassusiligaanerinik naapertuuttunngorsaaneq, assigiissaarineq aammasuunerlu, atuillu-

artumik ineriartortitsinissamut tapertaalluassaaq. 

 

Aningaasaqarnikkut allaffissornikkullu kingunerisinnaasai 

Meeqqerivinni ataasiakkaani maannakkut sulisut amerlassusiligaanerat, siunissamilu amerlassusili-

gaanissaat kiisalu 2015-imullu akissarsiassanut missingersuusiat ilanngussaq 1-imi takuneqarsin-

naapput. 2010-mi sulisut amerlassusiligaanerinut sanilliullugu, 2013-ip aallartinnerani isumaqati-

giissusiornerit malitsigisaanik perorsaasunut, pingaartumillu meeqqerivinni pisortanut akissarsiat 

qaffannikuupput. Taamaattumik akissarsiatigut qaffariaatit taakku aamma iluarsineqartussaapput. 

 

Ataatsimut isiginnilluni 2015-imut missingersuutini, ukiunullu missiliuuteqarfiunut 2.088 mio. 

koruuninik immikkut aningaasaliissuteqartoqartariaqarpoq. 

 

Qullersaqarfiup oqaaseqaatai 

Annerusumik oqaaseqaatissaqanngilaq.  

 

Allaffeqarfiup naliliinera 

Allaffeqarfiup nalilerpaa, allannguutissatut siunnersuutigineqartut pisariaqartut, sulisullu amerlassu-

siligaanerisa agguataarneqarnerat naapertuunnerulissasoq. 

 

Allaffeqarfiup innersuussutaa 

Ilinniartitaanermut, Kulturimut Sunngiffimmullu ataatsimiititaliamit, Aningaasaqarnermut ataatsi-

miititaliamit aamma Kommunalbestyrelsimit akuereqqullugu allaffeqarfimmit innersuussutigineqar-

poq,  

 

Meeqqerivinni sulisut amerlassusiligaanissaannut iluseq nutaaq akuersissutigineqassasoq 

 

Ilanngussaq naapertorlugu atorfiit akuerisaasut iluarsiivigineqassasut 

 

Meeqqerivinnut konto 50-imut 2.088 mio. koruunit, 2015-imut missingersuutini ukiunilu missiliuu-

teqarfiusuni iluarsiissutigineqassasut 

Ilinniartitaanermut Kulturimut Sunngiffimmullu ataatsimiititaliami suliap suliarinera 

Ilinniartitaanermut Kulturimut Sunngiffimmullu ataatsimiitaitaliap oktobarip 6-ani 2014-imi ataatsi-

miinnermini allaffeqarfiup innersuussutaa akuersissutigivaa. 

Imm. Aningaasaqarnermik ataatsimiititaliamut Kommunalbestyrelsemillu ingerlateqqinneqassaaq. 

 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa, 

 

Meeqqerivinni sulisut amerlassusiligaanissaannut iluseq nutaaq akuersissutigineqassasoq 

 

Ilanngussaq naapertorlugu atorfiit akuerisaasut iluarsiivigineqassasut 

 

Meeqqerivinnut konto 50-imut 2.088 mio. koruunit, 2015-imut missingersuutini ukiunilu missiliuu-

teqarfiusuni iluarsiissutigineqassasut 

 

Aalajangiineq 

Innersuussutigineqartut akuersissutigineqarput. 

 

Ilanngussaq 

1. Meeqqerivinni sulisut ullutsinni siunissamilu amerlassusiligaanerisa, akissarsianullu 

missingersuutit takussusiorneqarnerat. 

Imm. 07 Najugaq qimannagu perorsaasunngorniarfimmut immikkut aningaasaliissutit  

Journalnr.  

Tunuliaqutaq 

Najugaq qimannagu perorsaasunngorniarfimmi holdit nutaat 2011-mit 2014 tikillugu ilinniarlutik 

2014-imi septembarip qaammataani naammassisinnaaniassammata, Qeqqata Kommuniani kommu-

nalbestyrelsi 2011-mi juunip septembarillu qaammataanni najugaq qimannagu perorsaasunngorniar-

fimmut immikkut aningaasaliissuteqarpoq.  

 

2014-ip aasaanerani allaffeqarfiup paasivaa, ilinniarneq taanna 2015-imi maajip 8-ni aatsaat naam-

massissasoq Perorsaasunngorniarfiup naatsorsuutigigaa. 

 

Maleruagassatigut tunngavissat 

Tamanna pillugu inatsisartut inatsisaat, nalunaarutaat peqqussutaallu (liniaminiaqqat, ilanngussarlu 

innersuussutigineqarluni).  

Kommunimi ileqqoreqqusat, suleriaatsit, pilersaarutit tunngaviit, karseqarnermut naatsorsuuseriner-

mullu malittarisassat. 

Kommunimi aqutsinermi inatsit naapertorlugu kiap akisussaaffigaa.  

Nuutsinerit Aningaasaqarnermut ataatsimiititaliap akisussaaffigai, immikkullu aningaasaliissutissat 

Kommunalbestyrelsip akisussaaffigalugit. 

 

Pissutsit atuuttut 

Najugaq qimannagu perorsaasunngorniarfimmut Qeqqata Kommunia ininik atuartitsivissanik 

atugassaqartitsisussaavoq, Qeqqata Kommunialu atorfeqarlutik ilinniartut akissarsiassaat akilertar-

tussaallugit. Ilinniagaqarnersiutit naatsorsorneqaraangata Qeqqata Kommunia utertuulaartarpoq. 

Perorsaasunngorniarfiup atuagarsornertaa isumagaa, ilinniartitsisunullu il.il. aningaasartuutissat 

akilertarpaat. 

 

Ilinniarneq maajimi naammassisussaaneranik Perorsaasunngorniarfiup oqaatigisaanut atatillugu, 

ilinniarneq maajimi naammassinani 2014-imi naammassineqartussaaneranut kommuni isummiussi-

simanera, kommunip tungaanit imaluunniit Perorsaasunngorniarfimmit kukkunerunersoq oqaatigi-

neqarsinnaanngilaq. Allakkiani, ilinniarnerlu pillugu pilersaarutit pillugit allakkiani killuup tungaa-

nut paasissutissaqarpoq. 

 

Decembarimi januaarimilu atuanngiffeqartitsineq ilanngullugu 2014-imi septembarip aallaqqaataa-

nit 2015-imi majip 8-ata tungaanut, Perorsaasunngorniarfik nalinginnaanngitsumik 6. semesterimik 

ingerlatsivoq. 

 

Aningaasartuutit ikilisarniarlugit isumaqatigiissutigineqarpoq, ilinniarneq 2015-imi februaarip 

naanerani naammassineqassasoq. Uani ilinniarnerup ingerlanerani qaammatit marluk ilinniarfiusus-

saanngitsut atorunnaarsinneqarneratigut, ilinniartullu pilersaarutaasunit siusinnerusukkut pingaar-

nertut suliassaannik suliaqartinnerisigut tamanna pisinnaavoq. 

 

Atuilluartuunissakkut kingunerisinnaasai 

Perorsaasunik amerlanerusumik ilinniartitsineq atuilluartuuneruvoq. Ilinniartut ilinniarnerminni 

ilinniagaqarnersiutisiaqaannarnissaannik ilinniartut kajumissaarneqarsinnaanngimmata, akissarsiat 

tamakkiisut pigiinnarlugit ilinniarnissamut issuagassiigaanni atuilluartuunerunngilaq. 

Aningaasaqarnikkut allaffissornikkullu kingunerisinnaasai 

Ilinniarnerup ingerlanerani meeqqerivinni piffissaq tamakkerlugu sulisussanik, kommuni paarlat-

sinik atorfinitsitsinikuuvoq. Najugaq qimannagu perorsaasunngornianut, ilinniagaqarnersiutaat 

ilanngunnagu, akissarsiaat konto 51-01-11 aqqutigalugu aningaasartuutigineqartarput. 

 

Najugaq qimannagu perorsaasunngorniarfimmut 2014-imi qaammatit qulingiluat ingerlareernerini 

1,86-it, assigiinnarpaa qaammammut 210.000 koruunit missaat aningaasartuutigineqarput. 

Kommunimit akissarsiaqartitsilluni ilinniarneq naammassineqassappat, 2015-imilu februaarip 

naanerani naammassisitsisoqarsinnaassappat, qaammatinut tallimut 210.000 koruuninik qaavatigut 

aningaasaliisoqartariaqarpoq. 2014-imi 630.000 koruuninik, 2015-imilu 420.000 koruuninik aggua-

taarlugit 1.050.000 koruunit. Taamaakkaluartoq 2014-imi 100.000 koruunit atunngitsoornikuupput, 

taamaattumik 2014-imut immikkut aningaasaliissutissat 530.000 koruuniinnaassapput, tamaalilluni-

lu piffissamut tamarmut 950.000 koruuniussallutik. 

 

Kontonummer Kontop taaguuta  Aningaasaliissutit Tapiissutit Nutaamik 

aningaasaliissutit 

50-01-11 i 2014 Najugaq qimannagu 

perorsaasunngorniarfik  

1.959 530 2.489 

50-01-11 i 2015 Najugaq qimannagu 

perorsaasunngorniarfik 

0 420 420 

 Katillugit 1.959 950 2.909 

 

Qullersaqarfiup oqaaseqaatai 

Annerusumik oqaaseqaatissaqanngilaq. 

 

Allaffeqarfiup naliliinera 

Allaffeqarfiup nalilerpaa, ilinniartut naammassisinnaanissaat qulakkeerniarlugu immikkut aningaa-

saliissuteqartoqartariaqartoq. Taamaakkaluartoq 2015-imi maajip 8-aa tikillugu ilinniartut ilinniaga-

qarnersiutissaasa naleqqataanik Qeqqata Kommunia minnerpaamik taarsiiffigitittariaqaraluarpoq. 

 

Allaffeqarfiup innersuussutaa 

Ilinniartitaanermut, Kulturimut, Sunngiffimmullu ataatsimiititaliamit, Aningaasaqarnermut ataatsi-

miititaliamit Kommunalbestyrelsimiillu akuereqqullugu allaffeqarfiup innersuussutigaa,  

 

Najugaq qimannagu perorsaasunngorniarfimmut 2014-imi 530.000 koruuninik, 2015-imilu 420.000 

koruuninik immikkut aningaasaliissuteqartoqassasoq 

 

Ilinniartitaanermut Kulturimut Sunngiffimmullu ataatsimiititaliami suliap suliarinera 

Ilinniartitaanermut Kulturimut Sunngiffimmullu ataatsimiitaitaliap oktobarip 6-ani 2014-imi ataatsi-

miinnermini allaffeqarfiup innersuussutaa akuersissutigivaa. 

Imm. Aningaasaqarnermik ataatsimiititaliamut Kommunalbestyrelsemillu ingerlateqqinneqassaaq. 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa 

 

Najugaq qimannagu perorsaasunngorniarfimmut 2014-imi 530.000 koruuninik, 2015-imilu 420.000 

koruuninik immikkut aningaasaliissuteqartoqassasoq 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

Ilanngussaqanngilaq 

Imm. 08 Kangerlussuup Katersugaasiviata Qeqqata Kommunianut tunniunneqarnera 

Journalnr. 58.01  

Tunuliaqut 

August 2013-imi fritidsinspektøri Fali Kleist-ip Svend Christiansen MITT-imiit, Mittarfeqarfiit, 

attaveqarfigivaa. MITT-ip Kangerlussuup Katersugaasiviata ingerlanneqarnera paarerusukkunnaar-

massuk, Kangerlussuup Katersugaasiviata illutaata tigunissaanut periarfissat kommunip misissussa-

gai Svend-ip kissaatigaa. 

Ulloq 15. februar 2014 Kangerlussuup Katersugaasiviani Aqutsisoqatigiit Borgmester Herman 

Berthelsen-imut qinnuteqaammik nassiussipput, tassani kommunip katersugaasivik tigussagaa 

pisortatigoortumik qinnutigineqarluni, taamaasilluni Sisimiut Katersugaasiviata ataani immikkut 

ittumik katersugaasivinngorniassammat (ilanngussaq 1). 

Ukioq 2000-imili Sisimiut Katersugaasiviata katersugaasiviit taakkua marluk katinneqarnissaat 

siunnersuutiginikuuaa, tassani  katersugaasivik pillugu inatsimmi suliassaqarfiit pingaarnerit: 

nalunaarsuineq, katersuineq misissuinerillu Sisimiut Katersugaasiviata ataaniitinneqarlutik, taava 

toqqortaateqarneq paasissutissiisarnerlu Kangerlussuup Katersugaasiviata ataaniilluni Sisimiut 

Katersugaasivianilli ataqatigiissaarneqarluni. Taamaasilluni Kangerlussuup pingaarnertut suliassa-

rissallugu saqqummersitsinernik suliaqarneq. Sooq tamanna piviusunngortinneqarsimannginnersoq 

massakkut ilisimaneqanngilaq.  

 

Maleruagassatigut tunngavissat  

Katersugaasiveqarneq pillugu Inatsisartut peqqussutaat nr. 6, 30. oktober 1998-imeersoq. 

 

Pissutsit atuuttut 

Kangerlussuup Katersugaasivia qanga ameerikkarmioqarallarmat pisatarineqarsimasut, taavalu 

timmisartut oqaluttuarisaanerat, silasiorneq aamma sikumik qillerinerit pillugit saqqummersitat 

imarivai. Aammattaaq sumiiffiup timmisartoqarnikkut oqaluttuassartaa, tassungalu atatillugu suliat 

pillugit pingaarnertut immikkut ittumik katersugaasiveqarpoq. Katersugaasivik illutaqarpoq 1954-

iminngaanneersumik, siullermik akunnittarfittut atorneqartarsimasumik. 1962-imiit 1992-ip tungaa-

nut ameerikkarmiunut qullersaqarfittut atornikuuvoq. Katersugaasivik 1997-imi atoqqaartinneqar-

poq. 

Katersugaasivik siullermik kommuneqarfiup avataani inissisimanikuunera pissutigalugu, katersu-

gaasivittut akuerisaanngilaq. Illup ingerlanneqarnera MITT-imit suliarineqarnikuuvoq, saqqummer-

sitsinerilli Aqutsisoqatigiinnik taaneqartunik aaqqissuunneqartarlutik, saqqummersitallu annerusu-

mik attartugaasarnikuullutik. Kangerlussuup Katersugaasiviata kommunimut tunniunneqarneranut 

atatillugu saqqummersitat attuumassuteqartut Katersugaasivimmut, tunissuteqarnikkut imaluunniit 

sivisuumik inissiinikkut, tunniunneqarnissaannik piumasaqaammik imaqartariaqarpoq. 

Aqutsisoqatigiit uku sinnerlugit inuttaqarput: Air Greenland, Dansk Institut for Aeronautiske Studi-

er, Dansk Flyvehistorisk Forening, Danmarks Meteorologiske Institut, Flyvertaktisk Kommando, 

Flyvevåbnets Historiske Samling, Grønlands Lufthavnsvæsen, Scandinavian Airlines System, 

Trafikstyrelsen. (ilanngussaq 3) 

Ukiuni kingullerni WOGAC (World of Greenland Arctic Circle) katersugaasiviup inuttaqarnissaa 

isumagivaa, akerlianik isernermi akiliutit tamaasa pisarlugit.  

 

August 2013-imili Sisimiut Katersugaasiviani pisortap Christine Løventoft, fritidsinspektørip Fali 

Kleist taavalu ilinniartitaanermut pisortap Henrik Soloy, illuatungeriit qulaani taaneqartut attavigi-

lerpaat. Februar 2014-imi Kangerlussuarmi ataatsimiinnermi aaqqiissutissatut iluseq una suliareq-

qinniarlugu isumaqatigiissutigineqarpoq: 

Kangerlussuup Katersugaasivia Qeqqata Kommunianut tunniunneqassaaq, Sisimiut Katersugaa-

siviata ataani katersugaasivimmut immikkoortortaalerniassammat. WOGAC ingerlatsineq (uulia 

aamma kallerup innera), taavalu inuttaqarnissaa akilertassavaa, akerlianilli katersugaasivik akeqan-

ngitsumik atorsinnaallugu katersugaasiviullu pisiniarfia ingerlataralugu. Aamma ataatsimiittarfilior-

nissaminnik akuerineqassapput, taamaasillutik katersugaasivik oqalugiarnernut aaqqissuussinernul-

lu assingusunut  atorsinnaaniassammassuk. WOGAC aamma kommunip akornanni attartornissamut 

isumaqatigiissusiortoqartariaqarpoq, taaneqartut tassani allaqqassallutik, illuatungeriinnullu isuma-

qatigiissut minnerpaamik ukiumik ataatsimik pituttoqqassalluni.  

 

Taassuma aaqqiissutip pitsaaqutigivaa, katersugaasiviup illutaata aserfallatsaalineranut aningaasar-

tuutit kisiisa kommunip akilertassammagit. Sisimiut Katersugaasiviata massakkumut missingersuu-

taasa ataanni suliamut tunngasut suliarineqarsinnaapput.  

Taamatut aaqqiissuteqarnikkut, katersugaasiviup illutaata aserfallatsaalineqarnissaanuinnaq kom-

muni aningaasartuuteqartussaammat. Suliatigut suliassat Sisimiut Katersugaasiviata missingersuu-

taatigut ingerlanneqarsinnaassapput. Taamaattumik Sisimiut Katersugaasiviani immikkut saqqum-

mersinneqartartut, atuartunullu paasisitsiniutaasartut Kangerlussuarmi atorneqarsinnaalissapput, 

soorluttaaq Sisimiut Katersugaasiviata nittartagassaatigut Kangerlussuarmi katersugaasivik nittar-

saanneqarsinnaalissasoq. Siunissaq ungasinnerusoq eqqarsaatigalugu Sorsunneq Nillertoq pillugu 

Kalaallit Nunaanni katersugaasiviliortoqarsinnaalissaaq, saqqummersitanilli taamatut allannguiso-

qassappat Sisimiuni Katersugaasivimmi sulisut amerlineqartariaqassapput. Taamaattumik tamanna 

avataanit aningaasaliisussarniornikkut aningaasalersorneqarsinnaakutsoorpoq. Kangerlussuarmi 

Sorsunneq Nillertoq pillugu nutaaliaasumik katersugaasiveqaleraluarpat, takornarissat amerikkar-

miut, amerikkarmiullu aningaasaleeqataasartut soqutiginnilersinneqarsinnaasasut nalilerneqarpoq. 

Nunarsuarmioqatigiinit kingornussaannut UNESCO-mut ilanngunneqarnissaminnik kommunip 

qinnuteqaataa akuersissutigineqassagaluarpat, Kangerlussuarmi Katersugaasivik nunarsuarmioqati-

giinit kingornussaat UNESCO pillugu saqqummersitsivittut aamma atorneqarsinnaalissagaluarpoq. 

 

Siunissaq qaninnerusoq eqqarsaatigalugu pequsersuilluni saqqummersitat ilaat, ataatsimiittarfik 

annaaneqassaaq (saqqummersinneqaqqissinnaasorli). Siunissaq ungasinnerusoq eqqarsaatigalugu 

WOGAC attartornerminik isumaqatigiissummik atorunnaarsitsinissaminik isummissagaluarpat, 

kommuni ingerlatsinermut sulisunullu akisussaasunngoratarsinnaavoq. Taamaattorli taamaattoqas-

sappat isernermi akiliutigineqartartut kioskimilu tunisat isertitsissutigineqartalissallutik. 

  

Innersuussutigineqassaaq, aqutsisooqatigiinni massakkut ilaasortaasut kiisalu innuttaasut amerikka-

milu peqatigiiffiit akornanni ilaasortanngorlaajusussat, Sisimiut Katersugaasiviani siunissami siuler-

suisussanut akuutinneqartariaqartut imaluunniit Kangerlussuarmi Katersugaasivimmut Ikinngutaa-

sutut ilanngunneqartariaqartut, taamaalilluni nammineq kajumissutsimik sulineq, suliatigullu ilisi-

masaqarneq attatiinnarneqarnilu ineriartortinneqarsinnaaniassammat. 

 

Illuummik tigusinissaminik kommuni itigartitsissagaluarpat, MITT-imit Svend Christensen naaper-

torlugu, Kangerlussuarmi Katersugaasivik matuneqartariaqassaaq. 

 

Atuilluartuunissakkut kingunerisinnaasai 

Atuilluartuunissakkut kommunimut qanoq sunniuteqassava. Ilinniartitaanikkut, inuiaqatigiinnut, 

teknikkikkut avatangiisitigullu atuilluartunik ineriartortitsinissamut tapertaassanersoq akornutaassa-

nersorluunniit ersarissarneqassagaluarpoq. 

Aningaasaqarnikkut allaffissornikkullu kingunerisinnaasai 

Fritz Baumann Petersen-ip qanoq issutsimik naliliinera naapertorlugu, illup tiguneqarneranut atatil-

lugu qalipaanissamut, erngup kuuffiillu aqqutissiornissamut 250.000 koruunit missaat aningaasar-

tuutigineqassapput. Tamatuma saniatigut siunissami qaninnerusumik qalissiap iluarsartuunneqarnis-

saanut aningaasanik immikkoortitsisoqartariaqassaaq. Ataavartumik aserfallatsaalinissamut 

aningaasat ukiumut 30.000 koruunit missaat atorneqartassasut nalilerneqarpoq. 

 

Kommunip imaluunniit WOGAC-p attartornermik isumaqatigiissut atorunnaarsissagaluarpassuk, 

innaallagissamut uuliamullu ukiumut katillugit 136.000 koruunit aningaasartuutigineqartassapput, 

soorluttaaq sulisoqarnermut 70.000 koruunit missaat aningaasartuutigineqartassasut, taakkulu sania-

tigut ataavartumik aserfallatsaalinissamut ukiumut 30.000 koruunit missaanniittut aningaasartuutigi-

neqartalissasut. Isernermi akiliutinit, kioskimilu tunisanit katillugit 110.000 koruuninik isertitsiso-

qartassasoq nalilerneqarpoq, kommunilli aningaasartuutissaa 126.000 koruunit missaanniissaaq. 

Tamatuma saniatigut illuummik nutaanngitsumik tigusinikkut naatsorsuutiginngisamik annertuumik 

aningaasartuutaasinnaasut, Sisimiuni Katersugaasiviup missingersuutaatigut matussuserneqarsin-

naanngitsunik naatsorsuutigineqartariaqarput. 

 

Qullersaqarfiup oqaaseqaatai 

Annerusumik oqaaseqaatissaqanngilaq. 

 

Allaffeqarfiup naliliinera 

Allaffeqarfiup nalilerpaa, tigusinermi minnerpaamik 250.000 koruuninik qaavatigut ataasiartumik 

aningaasartuuteqartoqassasoq, taakkunanngalu Namminersorlutik Oqartussat 250.000 koruuninik 

aningaasaliissuteqartariaqarput, ilaatigut nunaqarfinnut qaavatigut aningaasat immikkoortitanit. 

WOCAC-imik suleqatigiikkunnaarnikkut, ingerlatsinermut ukiumut 136.000 koruunit qaavatigut 

aningaasartuutigineqartalissapput, soorluttaaq sulisoqarnermut 70.000 koruunit missaat aningaasar-

tuutigineqartassasut, taakkulu saniatigut ataavartumik aserfallatsaalinissamut ukiumut 30.000 

koruunit missaanniittut missingersuusiarineqarsimanngitsut aningaasartuutigineqartalissasut. 

 

Allaffeqarfiup innersuussutaa 

Ilinniartitaanermut, Kulturimut Sunngiffimmullu ataatsimiititaliamit, Aningaasaqarnermut ataatsi-

miititaliamit, Kommunalbestyrelsimiillu aalajangiiffigisassanngorlugu allaffeqarfiup innersuussuti-

gaa,  

 

1. Tullinnguuttut pisinnaappata, Qeqqata Kommuniata Kangerlussuarmi Katersugaasivik 

tigussagaa,  

a. Katersugaasivik Sisimiut Katersugaasivianut immikkoortortanngussasoq  

b. Aqutsisooqatigiit atortuminnik tunniussissasut, saqqummersitallu attartorsimasat 

tunniussinertut sivisuumilluunniit toqqortaatissasut Kangerlussuarmi Katersugaasi-

vimmut tunniutissagaat,  

c. Aqutsisooqatigiit nutaanik ilaasortartaarsinnaalluni ikinngutaasunngortinneqassasut  

d. Erngup kuuffissuillu aqqutaannut attaviliinissamut, pisariaqartumillu 250.000 koruu-

nit nalinginut nutarterinissamut Namminersorlutik Oqartussat aningaasatigut tapiis-

suteqasassut 

e. Ukiumik ataatsimik sivisussusilertarlugit WOGAC katersugaasivimmik ingerlatsi-

gallassasoq  

f. Sorsunneq Nillertoq aamma nunarsuarmioqatigiit kingornussaat ENESCO pillugu 

Katersugaasivik siunissami katersugaasivinngortinneqarnissaa sulissutigineqassasoq 

g. Aserfallatsaalinissamut 2015-imut missingersuutini, ukiunullu missiliuuteqarfiusuni 

Sisimiut Katersugaasivianit Kangerlussuarmi Katersugaasivimmut 30.000 koruuni-

nik nuutsisoqassasoq  

 

IMALUUNNIIT 

 

2. Qeqqata Kommunia Kangerlussuarmi Katersugaasivimmik tigusissanngitsoq  

 

Ilinniartitaanermut Kulturimut Sunngiffimmullu ataatsimiititaliami suliap suliarinera 

Ilinniartitaanermut Kulturimut Sunngiffimmullu ataatsimiitaitaliap oktobarip 6-ani 2014-imi ataatsi-

miinnermini allaffeqarfiup innersuussutaa 1. akuersissutigivaa. 

Imm. Aningaasaqarnermik ataatsimiititaliamut Kommunalbestyrelsemillu ingerlateqqinneqassaaq. 

 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa 1 akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa 

 

Tullinnguuttut pisinnaappata, Qeqqata Kommuniata Kangerlussuarmi Katersugaasivik 

tigussagaa,  

a. Katersugaasivik Sisimiut Katersugaasivianut immikkoortortanngussasoq  

b. Aqutsisooqatigiit atortuminnik tunniussissasut, saqqummersitallu attartorsimasat 

tunniussinertut sivisuumilluunniit toqqortaatissasut Kangerlussuarmi Katersugaasi-

vimmut tunniutissagaat,  

c. Aqutsisooqatigiit nutaanik ilaasortartaarsinnaalluni ikinngutaasunngortinneqassasut  

d. Erngup kuuffissuillu aqqutaannut attaviliinissamut, pisariaqartumillu 250.000 

koruunik nalinginut nutarterinissamut Namminersorlutik Oqartussat aningaasatigut 

tapiissuteqasassut 

e. Ukiumik ataatsimik sivisussusilertarlugit WOGAC katersugaasivimmik ingerlatsi-

gallassasoq  

f. Sorsunneq Nillertoq aamma nunarsuarmioqatigiit kingornussaat ENESCO pillugu 

Katersugaasivik siunissami katersugaasivinngortinneqarnissaa sulissutigineqassasoq 

g. Aserfallatsaalinissamut 2015-imut missingersuutini, ukiunullu missiliuuteqarfiusuni 

Sisimiut Katersugaasivianit Kangerlussuarmi Katersugaasivimmut 30.000 koruuni-

nik nuutsisoqassasoq 

 

Aalajangiineq 

Innersuussutigineqartut akuersissutigineqarput. 

 

Ilanngussat 

1. Aqutsisooqatigiit Borgmester Hermann Berthelsen-imut allakkiaat 

2. Kangerlussuarmi katersugaasiviup illutaata qanoq issusia pillugu paasissutissiissut  

3. Kangerlussuarmi katersugaasivimmi ileqqoreqqusat 

4. Kangerlussuarmi katersugaasivimmi missingersuutissatut siunnersuut 

Imm. 09 2015-imut missingersuutissat ukiunullu 2016-imiit 2018 tikillugu missiliuutissat 

aappassaaneerneri  

Journalnr. 06.01.01  

Tunuliaqutaq 

Kommunalbestyrelsip 2014-imi septembarip 25-ani ataatsimiinnermini, 2015-imut missingersuu-

tissat ukiunullu missiliuuteqarfiusussat siullermeertumik eqqartoramigit, ataasiakkaatigut allan-

nguutissat akuersissutigai. 

 

Malitsigisaanik ataatsimut tapiissutit kiisalu naligiissaarinissamut inuillu akileraarutissaat qitiusumit 

nalunaarutigineqarput. Qinersisoqarnissaa pillugu ataatsimut tapiissutissat naligiissaarinissamullu 

aaqqissuusseqqinneq piviusunngunngikkallassaaq. 

 
Maleruagassatigut tunngavissaq  

Kommunit missingersuusiortarnerat, aningaasanik tigoriaannaateqarnerat, naatsorsuutaat, kukku-

nersiuisoqarnerat kiisalu karseqarnerat naatsorsuuseriveqarnerallu pillugit Namminersorlutik Oqar-

tussat nalunaarutaat nr. 3, 3. februar 2012-imeersoq.  

Qeqqata Kommuniata karseqarnermut naatsorsuuserinermullu malittarisassai.  

Qeqqata Kommuniata 2015-imut missingersuusiornissamut pingaarnertut pilersaarusiaa, aningaasa-

qarnermut ataatsimiititaliamit 2014-imi apriilip 22-ani akuersissutigineqartoq. 

 

Pissutsit atuuttut 

Missingersuutit siullermeerneqarnerini allannguutit ikkussuunneqareernerisigut, 2015-imut missi-

ngersuutissat ukiunullu 2016-imiit 2018 tikillugu missiliuutissat tullinnguuttutut isikkoqalerput: 

 
Konto Kontop taaguutaa 2015-imut mis-

singersuutissa-

tut siunnersuut 

2016-imut 

missiliuutit 

 

2017-imut 

missiliuutit 

 

2018-imut 

missiliuutit 

 

1 Allaffissornermut tunngasut 97.813 97.813 97.813 97.813 

2 Teknikkimut avatangiisinullu 

tunngasut 

37.012 37.012 37.012 37.012 

3 Inuussutissarsiutinut 

suliffissaqartitsiniarnerlu 

tunngasut 

26.949 26.949 26.949 26.949 

4 Ilaqutariinnermut tunngasut 200.441 200.441 200.441 200.441 

5 Ilinniartitaanermut 

kulturimullu tunngasut 

220.505 221.144 221.144 221.144 

6 Pilersuinermut tunngasut 3.718 3.718 3.718 3.718 

 Ingerlatsinermi 

aningaasartuutissat 

katillugit 

586.438 587.077 587.077 587.077 

7 Sanaartornermut tunngasut 52.539 25.756 17.000 14.000 

 Aningaasartuutit katillugit 638.977 612.833 604.077 601.077 

8 Isertitat -646.053 -646.053 -646.053 -646.053 

 Angusat -7.076 -33.220 -41.976 -44.976 

9 Killiffimmi nikingassut 7.980 5.000 5.000 5.000 

 Oqimaaqatigiissitsineq 904 -28.220 -36.976 -39.976 

 Ukiup aallartinnerani 

uninngasuutissat  
-17.715 -18.619 9.601 46.577 

 Ukiup naanerani 

uninngasuutissat 
-18.619 9.601 46.577 86.553 

2015-imut missingersuutit oqimaaqatigiingajalluinnarput. Aningaasartuutissat 7 mio. koruunit ilan-

ngunnagit isertitassatigut sinneqartooruteqarnissaq, inissialiorniarluni attartortitsinernut/killiffimmi 

nikingassummut 8 mio. koruuninik attartortitsineq naligaa. 

 

Taamaakkaluartoq missingersuutit piusut allannguuteqarfiupput. Siullermik qinersisoqassasoq nalu-

naarutigineqarpoq, tamatumalu kingunerisaanik ataatsimut tapiissutissat naligiissaarinissamullu 

aaqqissuusseqqinneq akuerineqarsinnaasimanngikkallarluni. Maannakkut aaqqissuussineq aallaavi-

galugit kommunit 2015-imut ataatsimut tapiissutitigut nalimmassaarutitigullu pissarsiassaasa kisit-

sisitaat, Namminersorlutik Oqartussat nassiunnikuuaat. Imaappoq, ataatsimut tapiissutissat naligiis-

saarinissamullu aaqqissuusseqqinnerup kingunerisaanik 13,2 mio. koruuninik isertitaqartussaassaa-

gut. 

  

Konto Isertitat 

2015-imut 

missinger

suutit  

Tapiissu

tit 

2015-imut 

missinger

suutissat 

nutaat  

83-01-00-82-00 Akileraarutinik nalimmassaaneq -99.671 1.624 -98.047 

83-01-00-82-01 
Namminersortunit ataatsimut 

tapiissutit (bloktilskud) 
-222.638 -14.848 -237.486 

Katillugit  -322.309 -13.224 -335.533 

 

Ataatsimut tapiissutissat naligiissaarinissamullu aaqqissuusseqqinneq akuerineqassappat, qularnan-

ngitsumik aningaasanit taakkunannga kommuni 3 mio. koruuninik tunniussissaaq. 

 

Kommunip ataatsimut aningaasaqarnera eqqarsaatigigaanni, meeqqerivinni sulisut akissarsiassaan-

nut, najugaq qimannagu perorsaasunngorniarfimmullu katillugit 3,5 mio. koruuninik immikkut 

aningaasaliissutissat pillugit ullormut oqaluuserisassani oqaluuserisassaavoq, soorluttaaq Ilaquta-

riinnermut ataatsimiititaliap kontoqarfianut 9 mio. koruuninik immikkut aningaasaliissuteqarnissa-

mut tunngasoq eqqartugassaasoq. 

 

Tamatuma saniatigut Aningaasaqarnermut ataatsimiititaliap naatsorsuutigaa, uuliamut kiassarner-

mullu akigititat qaffakkiartorneri patsisaalluni qaavatigut aningaasaliissuteqartoqassappat, suliffe-

qarfinnut meeqqerivinnullu 1,3 mio. koruuninik qaavatigut aningaasaliissuteqartoqartariaqassasoq. 

Taamaakkaluartoq immikkoortortat ilaasa tamanna naatsorsuutiminnut ilanngutereersimavaat. 

Taamaattumik uuliamut kiassarnermullu akigititat qaffakkiartornerinut qaavatigut aningaasartuute-

qarnissaq naatsorsuutinut ilanngunneqanngikkuni pissusissamisoornerutinneqarpoq. Taarsiullugu 

tamatumunnga immikkoortortat nuutsinissaannik imaluunniit nukinnik atuinerminnik sipaaruteqar-

nissaannik, atortunillu sipaarutinik pissarsinissaannik qinnuigineqassapput. 

 

Atuilluartuunissakkut kingunerisinnaasai 

Annerusumik oqaaseqaatissaqanngilaq. 

 

Aningaasaqarnikkut allaffissornikkullu kingunerisinnaasai 

Missingersuutit oqimaaqatigiittut, siuliani takussutissiami takuneqarsinnaavoq. Meeqqerivinni 

sulisut akissarsiassaannut, najugaq qimannagu perorsaasunngorniarfimmut, Ilaqutariinnermullu 

ataatsimiititaliap missingersuutaanut oqimaaqatigiinngitsunut katillugit minus 12,5 mio. koruuninut 

matussutissatut ataatsimut tapiissutissat naligiissaarinissallu plus 13,2 mio. koruuniusut ilanngunne-

qariarpata, missingersuutit suli oqimaaqatigiissapput. 

Taamaalilluni 2015-imi aningaasartuutissat naleqataannik missingersuutinut nalunaarsuisoqan-

ngippat, aningaasartuuteqaqqinnissamut aningaasassaqanngilaq. Aningaasaateqarnissap angunis-

saani, Namminersorlutik Oqartussat siumut neriorsuuteqarnissaat utaqqinagu Maniitsumi qamus-

suit, Napasumi nutaamik iliveqarfiliorneq, kommunip illuutaanik nutarterineq/aserfallatsaaliineq, 

pingaartumillu Sisimiuni Kangerlussuarmilu sanaartornissamut missingersuutit qaffasissumiisinne-

qarnerat pissusissamisoortutut taaneqarnikuupput. 

 

Ukiut missiliuuteqarfiusut annertuumik sinneqartooruteqarfiussasut, siuliani takussutissiami aamma 

takuneqarsinnaavoq, tamannalu ukiuni missiliuuteqarfiusuni sanaartornissami annertunaarinani 

missingersuuteqarnermik patsiseqarluni. 

 

Qullersaqarfiup oqaaseqaatai 

Annerusumik oqaaseqaatissaqanngilaq. 

 

Allaffeqarfiup naliliinera  
Allaffeqarfiup nalilerpaa, sanaartugassatigut missingersuutit suli qaffasitsinneqartariaqartut aningaa-

saqarnikkullu sukangasuumik aqutsisoqarluni. 

 

Allaffeqarfiup innersuussutaa 

Aningaasaqarnermut ataatsimiititaliamit Kommunalbestyrelsimiillu akuereqqullugu allaffeqarfiup 

innersuussutigaa: 

 

Missingersuutissatut siunnersuutit tigummineqartut (2015-imi 903 tusind koruuninik amigartoorute-

qarfiusussat) 2015-imut missingersuutissatut, ukiunullu 2016-imiit 2018 tikillugu missiliuuteqarfiu-

sunut missiliuutissat tullinnguuttut iluarsiissuteqarfigalugit akuerineqassasut: 

 

ataatsimut tapiissutissat naligiissaarinissallu eqitsimmut siuliani takutinneqartumut nalunaarsorne-

qassasut 

 
kommunalbestyrelsip februaarimi ataatsimiinnerani ilaqutariinnermut ataatsimiititaliaq iliuuseqartoqar-

nissaanik kissaateqarnikuusoq, ilaqutariinnermut ataatsimiititaliap sippuilluni aningaasartuutigisarta-

gaasa matussuserneqarnissaannut kontoanut ukiumut 9 mio. koruunit immikkoortinneqartassasut 

 

2015-imi sipaarutissatut siunnersuutinik, ataatsimiititaliat tamarmik 2014-ip naanerani tunniussinis-

saannik piumaffigineqassasut 

 
2015-imi kommunimi akileraarutissat 26 procentimiitiinnarneqassasoq 

 
Qeqqata Kommuniani akigititat allartorsimaffiat naapertorlugu akigititassat aalajangersarneqassasut 

(ilanngussaq 2) 
 
Qeqqata Kommuniani sulisut amerlassusissaasa allattorsimaffiat naapertorlugu sulisut amerlassusissaat 

aalajangersarneqassasut (ilanngussaq 3)  

 
2015-imi qinikkat akissarsiaasa allattorsimaffiat naapertorlugu qinikkat akissarsiassaat aalajangersarne-

qassasut (ilanngussaq 4) 

 
Pisariaqalerpat, aningaasaateqassuserlu toqqammavigalugu pilersaarutaasumik sanaartugassat aallartin-

neqarsinnaatinnagit attartortoqarsinnaassasoq 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap oktobarip 21-ani 2014-imi ataatsimiinnermini allaffeqarfiup 

innersuussutaa akuersissutigivaa. 

 

Maniitsumi qamussuit 1,5 mio koruuninik aningaasaliiffigineqassapput. 

Napasumi nutaamik iliveqarfiliorneq kommunalbestyrelsimi oqaluuserinnginnerani misissorneqas-

saaq qanoq aningaasaliisoqassanersoq.  

Inissialiortitsineq eqqarsaatigalugu aningaasaliiffigeriikkat attartornikkut aningaasaliiffigineqarsin-

naapput. 

Innersuussutigineqassaarlu qinikkat akissarsiaat 2015-imi qaffanneqssanngitsut. 

 

Malitsigisaanik misissuineq 

Nunaqarfimmi allaffiup nalilerpaa, Napasumi massakkut iliveqarfiusumi inissat marluk-pingasuin-

nanngorsimasut. 

 

Qeqertami issoqanngilaq, tamaattumillu nutaamik iliveqarfiliorfissamut sioqqanik assartuisoqar-

tariaqarluni. Pooqattanik assartuisoqassaaq, akisugaluarpoq, Napasumili talittarfimmi mikisumi 

portusuumilu sioqqanik annertuumik usingiaasoqarnissaanut periarfissaqanngilaq. 

 

Allaffeqarfiup siunnersuutigaa, oqaluffiup tunuatungaani nutaamik iliveqarfiliortoqassasoq (aappa-

laartumik nalunaarsukkat, 1 imaluunniit 2). Nunaqarfimmi aqutsisut allamut inissinneqassasoq 

(qorsummik nalunaarsugaq) siunnersuutiginikuuaat. Qorsummik nalunaarsukkap avannaatungaani 

taseq, nunaqarfimmiut pisariaqarfiini imertartarfigaat, Nukissiorfiilli paasissutissiissutigaa taseq 

taanna imermik pilersuivittut atorunnaarneqassasoq, taamaattumillu qorsummik nalunaarsugaq 

iliveqarfiliorfigineqarsinnaassalluni. Taamaassappalli aqqusiortoqartariaqarpoq, taamaattumillu 

aappalaartumik nalunaaqutseqqasumut sanilliullugu akisunerussalluni. 

 

Missiliuut:  

250 m3 sioqqat 500.000,- 
Assartuineq ilioraanerlu  250.000,- 
Katillugit (aappalaartumi) 750.000,- 
  
Aqqusineq (qorsummi) 250.000,- 
Katillugit (Qorsummi) 1.000.000,- 

Innersuussut 

Aningaasaqarnermut ataatsimiititaliap kommunalbestyrelsimut innersuussutigaa 

 

Missingersuutissatut siunnersuutit tigummineqartut (2015-imi 903 tusind koruuninik amigartoorute-

qarfiusussat) 2015-imut missingersuutissatut, ukiunullu 2016-imiit 2018 tikillugu missiliuuteqarfiu-

sunut missiliuutissat tullinnguuttut iluarsiissuteqarfigalugit akuerineqassasut: 

 

ataatsimut tapiissutissat naligiissaarinissallu eqitsimmut siuliani takutinneqartumut nalunaarsorne-

qassasut 

 
kommunalbestyrelsip februaarimi ataatsimiinnerani ilaqutariinnermut ataatsimiititaliaq iliuuseqartoqar-

nissaanik kissaateqarnikuusoq, ilaqutariinnermut ataatsimiititaliap sippuilluni aningaasartuutigisarta-

gaasa matussuserneqarnissaannut kontoanut ukiumut 9 mio. koruunit immikkoortinneqartassasut 

 

2015-imi sipaarutissatut siunnersuutinik, ataatsimiititaliat tamarmik 2014-ip naanerani tunniussinis-

saannik piumaffigineqassasut 

 
2015-imi kommunimi akileraarutissat 26 procentimiitiinnarneqassasoq 

 
Qeqqata Kommuniani akigititat allartorsimaffiat naapertorlugu akigititassat aalajangersarneqassasut 

(ilanngussaq 2) 
 
Qeqqata Kommuniani sulisut amerlassusissaasa allattorsimaffiat naapertorlugu sulisut amerlassusissaat 

aalajangersarneqassasut (ilanngussaq 3)  

 
2015-imi qinikkat akissarsiaasa allattorsimaffiat naapertorlugu qinikkat akissarsiassaat aalajangersarne-

qassasut (ilanngussaq 4) 

 
Pisariaqalerpat, aningaasaateqassuserlu toqqammavigalugu pilersaarutaasumik sanaartugassat aallartin-

neqarsinnaatinnagit attartortoqarsinnaassasoq 

 

Maniitsumi qamussuit 1,5 mio koruuninik aningaasaliiffigineqassasut. 

 

2015-ip aallartinnerani sipaarutissat pillugit kommunalbestyrelsip aalajangiinissaanut atatillugu, 

Napasumi nutaamik iliveqarfiliornissami suleriaqqinnissaq aalajangiiffigineqassasoq 

 

Qinikkat akissarsiaat 2015-imi qaffanneqssanngitsut. 

 

Aalajangiineq 

Innersuussutigineqartut akuersissutiginqarput. 

 

Ilanngussat 

1. 2015-imut missingersuutit, Winformatik-imiit 2014-imi oktobarip 16-iani anisitat  

2. Qeqqata Kommuniani akigititat allattorsimaffiat 

3. 2015-imut sulisussat amerlassusissaasa allattorsimaffiat 

4. 2015-imut qinikkat akissarsiassaasa allattorsimaffiat 

5. Inissiivissat – Napasumi iliveqarfissaq   

Imm. 10 Oqaluuserisassatut siunnersuut – KANUKOKA ullutsinnut naleqqunnersoq 

Journalnr. 00.06.01 

Tunuliaqutaq 

Kommunalbestyrelsimi ilaasortaq Malene Ingemann mailikkut oktobarip 13-ani 2014 allagaqarluni 

oqaluuserisassatut siunnersuutigivaa KANUKOKA ullutsinnut naleqqunnersoq imaluunniit inuiaqa-

tigiinni allaffissornikkut akissaajaataaginnarnersoq. 

 

Qanga Kanukoka kommuninik 18-iusunik ilaasortaatitaqarpoq – ullumikkut kommunit sisamaan-

naapput, - taamaakkaluartorli allaffissorneq eqqarsaatigalugu taamani kommunit 18-iugallarmata 

allaffissornikkut suliassaat assigalugit suliassaatigalugit. 

 

Politikki, partiit, soorlu kommunip ataatsip kanukoka-mit ilaasortaajunnaarnera eqqaassanngikkaan-

ni, Kanukoka ullutsinnut naleqqunnersoq imaluunniit Kanukoka inuiaqatigiinni allaffissornikkut 

akissaajaataaginnarnersoq misissussallugu immaqa piffissanngorpoq. 

 

Kanukoka-p siulersuisuini aalajangiinerit pingaarnerit – borgmesterinit kisimi aalajangiiffigineqar-

tarnerat – eqqarsaatigigaanni, siulersuisuni ilaasortat annerusumik sunniuteqarneq ajorput, taamaat-

tumillu massakkut aaqqissuussineq atorlugu ingerlaannarnissaq immaqa sunniuteqarpallaarnavian-

ngilaq. 

 

Taamaattumik imminut aperisoqarsinnaavoq, Kanukoka-p suliassaatai annikilliserujussuarlugit 

ataqatigiissaarisussaannartut atulernissaa piffissanngoraluannginnersoq, tassanngaanniillu kommu-

nit aningaasanik sipaaruteqalissapput, aamma/imaluunniit Naalakkersuisut tassanngaanniit asser-

suutigalugit ukiumut sisamariarluni borgmesterinik aggersaasalerluni. 

 

Kommunit kattunneqarnerisigut kommunit akisussaaffinnik annerusumik tigusinissaat pingaarnertut 

anguniagaasimavoq. Tamanna piva? 

 

Ullutsinni kommunit Kanukoka-mut qanoq annertutigisumik aningaasartuuteqartarpat, aningaasallu 

taakku kommunini atorneqarluarnerusinnaanerlutik?  

 

Kiisalu Sermersooq Kanukoka-mit anippat – ullumikkutut kommunit ingerlaannassappata qanoq 

annertunerutigisumik kommunit aningaasartuuteqssappat? 

 

Kommunalbestyrelsimi kinguneqarluartussamik eqqartuinissaq pingaaruteqarpoq. Pingaartumik 

kommunit aningaasaqarnikkut unammillernartumik inissisimanerisigut eqqummaarittuarnissatsinni. 

 

Allaffeqarfiup naliliinera 

Allaffeqarfimmit innersuussutigineqarpoq kommunalbestyrelsemit eqqartorneqareerpat Aningasa-

qarnermut  ataatsimiititaliamut suliassanngortinneqassasoq. 

Innersuussut 

Innersuussutigineqarpoq, Kommunalbestyrelsimit eqqartorneqareerpat Aningaasaqarnermut ataatsi-

miititaliamut suliassanngortinneqassasoq. 

 
Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. 2014-imi oktobarip 13-ani Malene Ingemannip mailikkut allagaa. 

2. KANUKOKA pillugu naatsukullammik. 

Imm. 11 Oqaluuserisassatut siunnersuut – Qeqqata Kommuniani aqqusinikkut angallan-

nermut maleruagassat nutarterneqarnissaat 

Journalnr. 00.49 

Tunuliaqutaq 

Kommunalbestyrelsimi ilaasortaq Hans Frederik Olsen 2014-imi septembarip 30-mi Qeqqata Kom-

muniani aqqusinikkut angallannermut maleruagassat nutarterneqarnissaanik Siunnersuummik nassi-

ussivoq. 

 

Immikkut kommuniusimasut aqqusinikkut angallannermut maleruagassaat Qeqqata Kommunian-

ngortoqarmat atorunnaarnikuugamik. 

 

Allaffeqarfiup naliliinera 

Allaffeqarfimmit innersuussutigineqarpoq kommunalbestyrelsemit eqqartorneqareerpat Teknikki-

mut avatangiisinullu ataatsimiititaliamut suliassanngortinneqassasoq. 

 

Innersuussut 

Innersuussutigineqarpoq, Kommunalbestyrelsimit eqqartorneqareerpat Teknikkimut avatangiisinul-

lu ataatsimiititaliamut suliassanngortinneqassasoq. 
 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. 2014-imi septembarip 30-ani Hans Frederik Olsenip mailikkut allagaa. 

Imm. 12 2014-mi pitsaassuseq pillugu atuarfiit nalunaarusiaat 

Journalnr. 51.00 

Tunuliaqutaq 

Atuarfik pillugu Inatsisartut inatsississaattut siunnersuut nr. 15, 3. december 2012-imeersoq naaper-

torlugu piumasaqaatinngorpoq, pitsaassuseq pillugu ukiumoortumik nalunaarusiamik atuarfinni 

pisortat kommunalbestyrelsimut nassitsisalissasut. Pitsaassumik nalunaarusiorfissamik Ilinniartitaa-

nermut Naalakkersuisoqarfiup suli saqqummiussinikuunngimmat, atuarfinni pisortanit immersorne-

qartussamik Qeqqata Kommunia nammineerluni immersuiffissaliornikuuvoq. 

 

Maleruagassatigut tunngavissat  

Atuarfik pillugu Inatsisartut inatsississaattut siunnersuut nr. 15, 3. December 2012-imeersoq 

§ 49.  Atuarfiup pisortaa pitsaassuseq pillugu nalunaarusiortassaaq ukiumi atuarfiusumi pineqartumi 

1. oktober sioqqullugu kommunalbestyrelsimut nassiunneqartussamik. 

Imm. 2.  Pitsaassuseq pillugu nalunaarusiap imarisassavai ukiumi atuarfiusumi kingullermi nukar-

lerni akullernilu misitsinnerni angusat, angajullerni inaarutaasumik misilitsinnerni angusat, iliuusis-

sanik pilersaarusiornerit, agguaqatigiissillugu klassini atuartut amerlassusiat, piffissaq atuartitsiner-

mut atorneqarpoq, napparsimanerit pillugit naatsorsuinerit, piffissaq vikarinit atorneqartartoq, atuar-

tunik atuarunnaartussanik ilinniagaqalernissaq inuussutissarsiummillu toqqaanissaq pillugit siunner-

suinerup annertussusia aamma siuliani taaneqartup pitsaassuseq pillugu nalunaarusiornerup malitse-

qartinnera. 

 

Pissutsit atuuttut 

Oktobarip aallaqqaataa tikitsinnagu atuarfiit pitsaassuseq pillugu nalunaarusiamik tunniussisussaa-

nikuupput. Pitsaassuseq pillugu nalunaarusiat qulingiluat tiguneqarput.  

 
Atuilluartuunerup kingunerisinnaasai 

Oqaaseqaatissaqanngilaq. 

 

Aningaasaqarnikkut allaffissornikkullu kingunerisinnaasai 

Kinguneqaatissaqanngilaq. 

 

Allaffeqarfiup naliliinera 

Pitsaassuseq pillugu nalunaarusiap illua-tungeriinnut tamanut pitsaasuunissaa pillugu siunissami 

naleqqussarneqassasoq kiisalu allaffeqarfimmit politikeriniillu pisariaqartumik tamat isiginnissute-

qalersitsisinnaassammat, atuarfeqarfinnilu aqutsinermi sakkussatut atorneqarsinnaassammat, 

aappaagumiit kommunimi atuarfinnut ataatsimoortumik pitsaassuseq pillugu nalunaarusiortoqarta-

lissasoq. Ataatsimoortumik pitsaassuseq pillugu nalunaarusiaq taanna, atuarfiit ataasiakkaarlutik 

pitsaassuseq pillugu nalunaarusiaat ilanngullugit kommunip nittartagaanut saqqummiunneqartas-

sasoq. 

 

Allaffeqarfiup innersuussutaa 

Ilinniartitaanermut, Kulturimut Sunngiffimmullu ataatsimiititaliamut innersuussutigineqarpoq,  

 Pitsaassuseq pillugu atuarfiit nalunaarusiaat tusaatissatut tiguneqassasut  

 Immikkoortoq kommunalbestyrelsimut ingerlateqqinneqassasoq  

 

Ilinniartitaanermut Kulturimut Sunngiffimmullu ataatsimiititaliami suliap suliarinera 

Ilinniartitaanermut Kulturimut Sunngiffimmullu ataatsimiitaitaliap oktobarip 6-ani 2014-imi 

ataatsimiinnermini allaffeqarfiup innersuussutaa akuersissutigivaa. 

Innersuussut 

Kommunalbestyrelsimut innersuussutigineqarpoq, pitsaassuseq pillugu atuarfiit nalunaarusiaat 

tusaatissatut tiguneqassasut. 

 

Aalajangiineq 

Paasissutissiissut tusaatissatut tiguneqarpoq. 

 

Ilanngussat 

1. Minngortuunnguup Atuarfianit pitsaassuseq pillugu nalunaarusiaq 

2. Qinnguata Atuarfianit pitsaassuseq pillugu nalunaarusiaq 

3. Kangaamiut Atuarfianit pitsaassuseq pillugu nalunaarusiaq 

4. Atammik Atuarfianit pitsaassuseq pillugu nalunaarusiaq 

5. Napasoq Atuarfianit pitsaassuseq pillugu nalunaarusiaq 

6. Sarfannguit atuarfianit pitsaassuseq pillugu nalunaarusiaq 

7. Nalunnguarfiup atuarfianit pitsaassuseq pillugu nalunaarusiaq 

8. Atuarfik Kilaaseeqqamiit pitsaassuseq pillugu nalunaarusiaq 

9.   Itilleq Atuarfianit pitsaassuseq pillugu nalunaarusiaq 

Imm. 13 Qamutilissorluni tikaagullittassat ilaat ataatsimoorluni tikaagullinniar-nermi 

pisassiissutinut nuunneqarput. Qeqqata Kommunia nuussinermi nutaanik 2-nik 

pisassinneqarpoq 

Journalnr. 72.01.03.01 

Tunuliaqutaq 

Aalisarnermut, Piniarnermut Nunalerinermullu Naalakkersuisoqarfiup ulloq 10. september 2014 

qamutilissorluni tikaagullittassat ilaat ataatsimoorluni tikaagullinniarnermi pisassiissutinut nuunne-

qarnerat pillugu tusagassiorfinnut nalunaarutaa.  

 

Maleruagassatigut tunngavissat  

Arfernik angisuunik illersuineq piniarnerlu pillugit Namminersorlutik Oqartussat nalunaarutaat nr. 

4, 7. februar 2013-imeersoq. 

 

§ 4, Imm. 3. Tikaagullinniarnissamut arfivinniarnissamut qipoqqarniarnissamullu licensit sumiif-

finni kommunalbestyrelsimut qinnuteqareernikkut aammalu nunaqarfinni aqutsisunik sumiiffinnilu 

aalisartut piniartullu peqatigiiffiannik tusarniaareernikkut tunniunneqassapput. Licensit normuler-

sukkat tunniunneqassapput, taakkulu Piniarnermut Naalakkersuisoqarfiup kommunalbestyrelsimut 

nassiutissavai.  

Imm. 4. Kommunimi arfernut angisuunut licensit imaluunniit akuersissutit agguaanneqartut qinnute-

qaatinit tiguneqarsimasunit ikinnerussappata tikaagullinniarnissamut agguaassisoqassaaq tulleriiaa-

rilluni, ukiumi siuliani pisarineqarsimasut kiisalu licensit aamma akuersissutit atorneqanngitsut 

isiginiarlugit. 

 

Ataatsimoorluni tikaagullinniarneq 

§ 12. Piniarnermut Naalakkersuisoq akuersisinnaavoq ataatsimoorluni piniarnermi amerlanngitsunik 

qamutilimmik tuukkartalimmik sakkoqanngikkaluarluni tikaagullittoqarsinnaaneranut. Taamatut 

akuerinnittoqarsinnaavoq piniarneq nunaqqatigiinnut annertuumik pingaaruteqarpat aamma nunaq-

qatigiit angallatinit tuukkartalinnik qamutililinnit neqinik nutaanik naammattumik pilersorneqarsin-

naanngippata. 

Imm. 3. Kommunip ataatsip iluani ataatsimut licensinik agguaassinermi nunaqarfiit salliutinneqar-

tassapput tulliullugillu illoqarfiit tuukkartalinnik qamutililinnik angallateqanngitsut. 

 

Pissutsit atuuttut 

Qamutilissorluni tikaagullittassat ilaat ataatsimoorluni tikaagullinniarnermi pisassiissutinut nuunne-

qarput. Qeqqata Kommunia nuussinermi nutaanik 2-nik pisassinneqarpoq, taamaalilluni suli pisari-

neqanngitsut 2-t ilanngullugit matumani agguaasseqqinermi tikagulliit 4-it kommunip iluani aggu-

aanneqassapput. 

 

2014-imi upernaakkut agguaasseqqaarnermi qoorortoorsorluni tikaagulliit 6-it Qeqqata Kommuni-

anut pisassiissutit Pisuussutit Uumassusillit pillugit Ataatsimiititaliap 11. april 2014 tamatumalu 

kingorna kommunalbestyrelsi sinnerlugu borgmesterip 14. april 2014 aalajangiinerisigut imatut 

agguaanneqarput 

 

Aqutsiveqarfik Maniitsoq: 

Atammimmi piniaqatigiit tullinnguuttoq, Napasumi piniaqatigiik aamma Kangaamiuni piniaqatigiik 

tullinnguuttoq tamarmik ataatsimik pisassinneqarput. Ilanngullugu aalajangiunneqarluni ukiamut 

agguaasseqqittoqassappat Maniitsumi piniaqatigiik tullinnguuttoq salliutinneqassasoq.  

Aqutsiveqarfik Sisimiut: 

2014-imi upernaakkut agguaasseqqaarnermi aqutsivik Sisimiut-nut pisassiissutigineqartut 3-t imatut 

aguaanneqarput: 

Tikaagullik ataaseq SAPP-mut 

Tikaagullik ataaseq SAAPP-mut 

Tikaagullik ataaseq Itillimi piniaqatigiinnut.(makitsinikkut) 

Taakkunannga SAPP-p aamma SAAPP-p pisassaat suli pisarirneqanngillat, taamaammallu matuma-

ni agguaasseqqinermi pisassanut agguaanneqartussanut ilanngunneqarlutik. 

  

2014-mi matumani ukiakkut agguaasseqqinnermi qoorortoorsorluni pisassiissutit 4-it kommunimit 

agguaanneqarnissaat pillugu Qeqqata Kommuniani aalisartut piniartullu peqatigiiffii 

nunaqarfimmilu aqutsisut tusarniaaffigineqarput. 

 

Atammimmi aalisartut piniartullu peqatigiiffiata oqaaseqaatiminni 14.09.2014-meersumi allapput 

qamutileqarfiunngitsut pisassinneqarsimanngitsut tuneqqariarlugit sineri makitsissutigineqarnissaat 

siunnersuutigalugu.  

 

Napasumi aalisartut piniartullu peqatigiiffiata siulittaasua Peter Nikodimussen oqaaseqaatikkut 

12.09.2014 nalunaarutigivaa ataatsimik pisassinneqarnissaminnik qinnuteqarlutik. 

 

Kangaamiuni aalisartut pinartullu peqatigiffiat e-mail-ikkut oqaaseqaatiminni 12.09.2014 imatut 

oqaaseqaateqarpoq: 

”Upernaaq agguaaseqaarnermi pisassat pingasut Atammik, Napasoq, Kangaamiut,-nut pisassiisuti-

gineqarsimapput agguaasseqqinnermilu Maniitsormiut salliutinneqassasut isumaqatigiissutaasimal-

luni taamaattumik maannakkut Maniitsumi gruppi salliutinneqassasoq siunnersuutigaarput.  

Sinneri pingasut qanoq agguaanneqarnissaat nalornissutigisimavarput aqutsivik Sisimiut immikkuu-

laarnera pillugu taamaattumik aqutsivik Maniitsumut marluk (2) tunniuteriarlugit aappa Atammik, 

Napasoq, Kangaamiut -nut makitsissutigineqassasoq. 

Kangaamiuniit siunnersuuteqarpugut taamatut makitsisitisarneq naapertuilluarnertut oqaatigineqar-

sinnaammat ataqqineqartarlunilu”. 

  

Maniitsumi umiatsiaararsorlutik aalisartut piniartullu peqatigiiffiat MUAPP oqaaaseqaatiminni 

imatut kissaateqarput: 

Pisassiissutit marluk nutaat tamaasa Maniitsup aqutsiveqarfianut tunniunneqassasut. Sisimiormiut 

pisassatik tamakkernikuunngimmatigik.  

Maniitsormiut salliutinneqarnissaannik upernaaq aalajangiineq malillugu Maniitsumi piniaqatigiit 

tullinnguuttut pisassinneqassasut taavalu pisassaq alla ataaseq Maniitsumi piniaqatigiit gruppe alla, 

Kangaamiuni piniaqatigiit tullinnguuttoq, Napasumi piniaqatigiit aamma Atammimmi piniaqatigiit 

makitsissutigissagaat. Maniitsumi piniqatigiit gruppe-t pingasuummata makitsinermi tassani aamma 

Maniitsormiut peqataatinnissaat MUAPP-imit kissaatigineqarpoq. Peqatigiiffiup pissusissamisoor-

tutut isiginngilaa Sisimiut aqutsiveqarfia pisassanik atuisimanngitsoq tuneqqinneqassappat matuma-

ni agguaasseqqinnermi.  

Maniitsumi aalisartut piniartullu peqatigiiffiat MAPP ulloq 12.09.2014 telefonikkut nalunaaruti-

givaat Maniitsumi Umiatsiaararsorlutik aalisartut piniartullu peqatigiiffiata(MUAPP`) qoorortoor-

sorluni pisassat pillugit tusarniaanermut oqaaseqaataat 11.09.2014-meersoq isumaqatigalugu 

namminneq aamma taamatut oqaaseqaateqarlutik MUAPP oqaaseqaataata assinganik. Taamatut 

MAPP nalunaaruteqarput 

 

Sisimiuni aalisartut piniartullu peqatigiiffii oqaaseqaatiminni 17.09.2014-meersumi kissaatigivaat 

pisassiissutit tamaasa paggatassiisutigineqarnissaat. Isumaqarput paggatassiissutigiinnaraanni 

pitsaanerusoq aamma ukialereermat imarluttalereerlunilu pisarineqarnissaai pingaarnerutillugit 

 

SAAPP oqaaseqaatiminni kissaatigivaat upernaaq SAPP-mut aamma SAAPP-imut pisassiissutigi-

neqartut peqatigiiffiit pineqartut ataatsimoorlutik pisassiissutit pigiinnassagaat suli piniarnissaanut 

periarfissaqarnertik pissutigalugu.  

 

Sarfannguani aalisartut piniartullu peqatigiiffiat oqaaseqaatiminni 15.09.2014-meersumi imatut 

allapput: 

”Sarfannguani peqatigiiffippput tunuliaqutaralugu allakkatigut maalaaruteqarpugut. Pissutigalugu: 

Ukiut kingulliit marluk tikaagullittassinneqarneq ajoratta uffalu namminersorlutik oqartussat aggu-

aassisartut nunaqarfinni neqissaqarniarneq pingaartillugu qamutileqarfiunngitsuni. Neriuutigaarput 

agguaasseqqinnermi tunineqassalluta”.  

 

Qullersaqarfiup oqaaseqaatai 

Soqanngilaq  

  

Allaffeqarfiup naliliinera 

Allaffeqarfiup nalilerpaa upernaaq agguaasseqqaarnermi Maniitsup aqutsiveqarfianut tunngatillugu 

PUPA-mit aalajangiunneqartoq ukiamut agguaasseqqittoqarpat Maniitsumi piniaqatigiit tullinnguut-

toq salliutinneqarnissaanik aalajangiineq taanna malinneqartussaasoq. Allaffeqarfiup nalilerpaa 

matumani aalajangiinissami ilanngullugu isiginiarneqassasoq Maniitsup aqutsiveqarfianut upernaaq 

pisassiissutit september-imi agguaasseqqinnissap tungaanut tamakkerneqarnikuunerat. Tamanna 

atuilluarnertut nalilerneqarpoq. Allaffeqarfiup nalilerpaa kommunimut pisassiisutaasartut isigalugit 

atuilluarnissaq eqqarsaatigalugu pingaaruteqartoq erseqqissassallugu pisassiissutit piffissap iluani 

sapinngisamik tamakkerniarneqartarnissaat pingaaruteqartoq. Allaffeqarfiup nalilerpaa ukiakkut 

naalakkersuisoqarfiup agguaasseqqinerani Qeqqata Kommunia amerlanerusunik pisasseqqinneqar-

neq ajorneranut pissutaaqataasoq agguaasseqqinerup tungaanut pisassat Qeqqata Kommuniani aqut-

siveqarfiit ilaannit tamakkerneqarneq ajorsimammata. 

Allaffeqarfiup nalilerpaa siunnersuutigalugu Sisimiut aqutsiviani pisarineqangitsut marluk Sisimiut 

aqutsiviani pigiinnarneqassasut kingusinnerusukkut isummerfigeqqitassanngorlugit taavalu maan-

nakkut naalakkeruisoqarfiup agguaasseqqinnerani pisassiissutit nutaat marluk agguaanneqassasut 

taamaalillugu Manitsup aqutsivianut pisassiissut ataaseq upernaaq agguaasseqqaarnermi PUPA-mit 

aalajangiunneqartoq malillugu Maniitsumi piniaqatigiinnut tullinnguuttunut ataaseq pisassiissutaas-

sasoq. Pisassiissut sineruttoq ataaseq Maniitsup aqutsiveqarfiani nunaqarfiit pingasut makitsissuti-

gissagaat periarfissaavoq imaluunniit isassissut sinneruttoq taanna ataaseq Sarfannguani piniaqati-

ginnut tunniunneqassasoq ukiuni kingullerni marlunni pisaqarsimanngimmata. 

Allaffeqarfiup nalilerpaa periarfissat ilagigaat makitsinikkut Sarfannguit ilanngunneqarsinnaanerat, 

taamaalillugu Tikaagulliit 2-t pisarineqanngitsut SAPP aamma SAAPP-tunniunneqarsimasut makit-

sinikkut arlaat ataaseq nuunneqassasoq Sarfannguanut pisassiissutigineqarluni. 

Allaffeqarfiup innersuussutaa 

Allaffeqarfiup  innersuussutigivaa ukiakkut agguaasseqqinnermi kommunimi agguaatassat katillugit 

4-it imatut agguaanneqassasut:  

 

1) Tikaagulliit 2-t Sisimiut aqutsiveqarfiani pisarineqanngitsut aqqutsiveqarfiup pigiinnassagai. 

Tikaagulliit 2 aqutsivik Maniitsup aqutsiveqarfianut pisassiissutigineqassasoq Maniitsumi 

piniaqatigiit tullinnguuttunut pisassiissutigalugu. Pisassaq sinneruttoq ataaseq Kangaamiuuni 

piniaqatigik tullinnguuttoq, Napasumi piniaqatigiit aamma Atammimmi piniaqatigiik tullin-

nguuttoq taakua pingasut akornaanni makitsissutigineqassasoq 

2) Tikaagulliit 2-t Sisimiut aqutsiveqarfiani pisarineqanngitsut aqqutsiveqarfiup pigiinnassagai. 

Pisassiissutit nutaat 2-t imatut agguaanneqassasut: 

Maniitsup aqutsiveqarfianut pisassiissutigineqassasoq 1 taamaalillugu Maniitsumi piniaqatigiit 

tullinnguuttoq pisassineqassasoq 1-mik pisassarlu sinneruttoq ataaseq Sarfannguani piniaqati-

giinnut pisassiissutigneqassasoq. 

3) SAPP-mut aamma SAAPP-mut upernaaq pisassiissutaasimasut pisarineqarsimanngitsut makitsi-

nikkut arlaat ataaseq nuunneqassasoq Sarfannguani piniaqatiginnut tunniullugu. 

 

4) SAPP-mut aamma SAAPP-mut pisassiissutit upernaaq pisassiissutigineqaqqaartut matumani 

taakkununnga pisassiissutigineqaqqissappata 31. Oktober-imilu suli pisarineqarsimanngippata 

pisassiineq kommunimit isummerfigeqqinneqassasoq. 

 

Pisuussutit Uumassusillit pillugit Ataatasimiittialiami siulittaasup suliamik suliaqarnera. 

Pisuussutit Uumassusillit pillugit Ataatsimiititalia siulittaasua septemberip 22-ani 2014-mi ataatsi-

miititaliaq sinnerlugu aalajangiivoq.   

 

Sisimiormiut pisassatik marluk pigiinnassagaat ukiareermallu Sisimiuni, Sarfannguani Itillimilu 

umiatsiaararsortut pisassat pilernussatut pisariniassagaat. 

 

Pisassiissutigeqqinneqartut marluk Maniitsup aqutsiveqarfiani piniarneqassasut aalisartullu peqati-

giiffiisa Maniitsumi, Kangaamiuni, Napasumi Atammimmilu oqaloqatigiinnermikkut aaqqissagaat 

qanoq piniarneqassasut. 

 

Aalajangiineq pillugu Pisuussutit Uumassusillit pillugit Ataatsimiittialiap tullissaanik ataatsimii-

leruni ilisimatinneqassaaq. 

 

Borgmesterip suliamik suliaqarnera 

Kommunalbestyrelsi sinnerlugu september 23-ani 2014-imi borgmesteri aalajangiivoq:  

 

Sisimiormiut pisassatik marluk pigiinnassagaat ukiareermallu Sisimiuni, Sarfannguani Itillimilu 

umiatsiaararsortut pisassat pilernussatut pisariniassagaat. 

 

Pisassiissutigeqqinneqartut marluk Maniitsup aqutsiveqarfiani piniarneqassasut aalisartullu peqati-

giiffiisa Maniitsumi, Kangaamiuni, Napasumi Atammimmilu oqaloqatigiinnermikkut aaqqissagaat 

qanoq piniarneqassasut. 

 

Aalajangiineq pillugu kommunalbestyrelsi tullissaanik ataatsimiileruni ilisimatinneqassaaq, 

Innersuussut 

Suliaq kommunalbestyrelsimut paasissutissatut saqqummiunneqarpoq. 

 

Aalajangiineq 

Paasissutissiissut tusaatissatut tiguneqarpoq. 

 

Ilanngussaq 

Ilanngussaqanngilaq 

 

 

 

 

 

 

 

 

Imm. 14  Tamalaat 

1) Malene Ingemann, Inuusuttut ornittagassaat pilersinneqarpat tamanna SSP-p ingerlataanut 

angallannermut tunngasutigut sunniuteqassanersoq. 

Pilersaarutinut tunngasut pillugit kommunimi pisortaanerup tullia nassuiaateqarpoq. 

 

2) Evelyn Frederiksen, Kommunip suliffeqarfiini naliliisarnerit ingerlanneqartarnersut. 

Suliap ingerlanneqartarneranut periutsit pillugit kommunimi pisortaaneq nassuiaateqarpoq. 

 

3) Aqqalu Skifte, 1. Maniitsumi kommunip puttasuutai, 2. Ikuallattoqartillugu toortakkat pillugit 

apeqquteqaatit. 

Apeqquteqaatit  ataatsimiititalianut susassaqartunut ingerlatinneqassapput, allakkatigut 

akissuteqarfigineqartussanngorlugit. 

 

 

 

 

 

 

 

 

 


